Vendim nr. 1 daté 25.01.2024
(V-1/24)

Gjykata Kushtetuese e Republikés sé Shqipérisé, e pérbéré nga: Holta Zagaj,

Kryetare, Marsida Xhaferllari, Fiona Papajorgji, Elsa Toska, Sonila Bejtja, Sandér Beci, llir

Toska, Genti Ibrahimi, Marjana Semini, anétaré, me sekretare Enina Kotoni, né datén 21.12.2023

mori né shqyrtim né seancé plenare publike ¢éshtjen nr. 1 (Nj) 2023 té Regjistrit Themeltar, gé u

pérket:

KERKUES:

NJE GRUP DEPUTETESH TE KUVENDIT TE
REPUBLIKES SE SHQIPERISE (JO ME PAK SE NJE E
PESTA E DEPUTETEVE), pérfagésuar nga avokatét Semir Sali
dhe Esmeralda Maillard (Ndoci), me autorizim.

NJE GRUP STUDENTESH TE FAKULTETIT TE
MJEKESISE TE UNIVERSITETIT TE MJEKESISE
TIRANE, pérfagésuar nga avokatét Semir Sali dhe Esmeralda

Maillard, me prokuré té posacme.

SUBJEKTE TE INTERESUARA:

OBJEKTI:

KUVENDI | REPUBLIKES SE SHQIPERISE, pérfagésuar nga
Mimoza Arbi dhe Gazmend Bici, me autorizim.

KESHILLI I MINISTRAVE, pérfagésuar nga Herald Jonuzaj,
Voltisa Koci dhe avokatja e shtetit Irma Qosja, me autorizim.

Shfuqizimi i nenit 4, pikat 1, shkronja “c”, 2, shkronja “b”, 3,
shkronja “b” dhe nenit 5, fjalia e paré, té ligjit nr. 60/2023,
daté 21.07.2023 “Pér trajtimin e vecanté té studentéve qé
ndjekin programin e integruar té studimit té ciklit té dyté
“Mjekési e pérgjithshme” né institucionet publike té arsimit té
larté”, si té papajtueshém me Kushtetutén e Republikés sé

Shqipérisé.



Pezullimi i zbatimit té ligjit nr. 60/2023, daté 21.07.2023 “Pér
trajtimin e vecanté té studentéve gé ndjekin programin e
integruar té studimit té ciklit té dyté “Mjekési e pérgjithshme”
né institucionet publike té arsimit té larté”, deri né hyrjen né

fugi té vendimit té Gjykatés Kushtetuese.

BAZA LIGJORE: Nenet 4, 17, 18, 26, 49, 57, 131, pika 1, shkronjat “a” dhe “f”
dhe 134, pika 1, shkronjat “c” dhe “i”, té Kushtetutés sé
Republikés sé Shqipérisé (Kushtetuta); nenet 4 dhe 14 té
Konventés Evropiane pér té Drejtat e Njeriut (KEDNJ) dhe
neni 2 i Protokollit nr. 1 té saj; ligji nr. 8577, daté 10.02.2000
“Pér organizimin dhe funksionimin e Gjykatés Kushtetuese té
Republikés sé Shqipérisé”, i ndryshuar (ligji nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marjana Semini, mori né shqyrtim parashtrimet me
shkrim té kérkuesve, qé kané kérkuar pranimin e kérkesés, prapésimet me shkrim té subjekteve
té interesuara, Kuvendit té Republikés sé Shqipérisé (Kuvendi) dhe Késhillit t&¢ Ministrave, gé
kané kérkuar rrézimin e kérkesés, mendimet me shkrim té Komisionerit pér Mbrojtjen nga
Diskriminimi (Komisioneri) dhe t& Universitetit t¢ Mjekésisé Tirané (UMT), si dhe diskutoi
céshtjen né térési,

VEREN:
I
Rrethanat e ¢éshtjes

1. Né datén 21.07.2023 Kuvendi, né bazé té propozimit té Késhillit t& Ministrave dhe né
zbatim té procedurés sé pérshpejtuar parlamentare, ka miratuar ligjin nr. 60/2023 “Pér trajtimin e
vecanté té studentéve gé ndjekin programin e integruar té studimit té ciklit t€ dyté “Mjekési e
pérgjithshme” né institucionet publike té arsimit té lart€” (ligji nr. 60/2023). Ky ligj éshté botuar
né Fletoren Zyrtare nr. 123, daté 16.08.2023 dhe ka hyré né fuqgi 15 dité pas botimit té tij.

2. Duke pasur si géllim ruajtjen e burimeve njerézore, profesionistéve shéndetésoré né
vend, por edhe rritjen e interesit té tyre pér té punuar né sektorin shéndetésor publik si pjesé e
rritjes sé investimeve né shéndetési, ligji nr. 60/2023 ka parashikuar nj& mekanizém pérmes té

cilit, studentéve qé ndjekin programin e integruar t€ studimit t€ ciklit t&€ dyt€ “Mjekési e

pérgjithshme” né institucionet publike t€ arsimit t€ larté u ofrohet njé trajtim i vecanté, i cili né
kuptim té nenit 3, pika 1, té ligjit, pérfshin punésimin me prioritet té tyre pas pérfundimit té
studimeve, si dhe té drejtén pér té pérfituar nga programet sociale té strehimit.

3. Ky trajtim pérfitohet si nga kandidati qé pranohet rishtazi né programin e integruar té
studimit t€ ciklit t€ dyté “Mjekési e pérgjithshme” né institucionet publike té arsimit t& larté,
ashtu edhe nga studenti i vitit té dyté deri né vitin e katért akademik dhe nga studenti i vitit té
pesté ose té gjashté (student i ndérmjetém) né kété program, kur pranon té nénshkruajé
marréveshje me ministriné pérgjegjése pér arsimin, ministriné pérgjegjése pér shéndetésiné dhe
institucionin e arsimit té larté publik. Sipas marréveshjes, studenti duhet té punojé né profesionin
e mjekut pas pérfundimit té studimeve pér, respektivisht, jo mé pak se pesé vjet, tre vjet dhe dy
vjet né institucionet shéndetésore né Republikén e Shqipérisé, si dhe pranon kalimin zyrtarisht té
diplomés pérkatése té arsimit té larté nga institucioni publik i arsimit té larté, ku ka pérfunduar
studimet, né institucionin shéndetésor ku punésohet deri né “shlyerjen e detyrimeve pér
punésim” sipas afatit, pérkatésisht pesé, tre dhe dyvjecar, me t&€ drejtén q€ pas pérmbushjes sé
detyrimit t& punésimit té térheqé diplomén universitare (neni 4, pika 1, shkronja “c”, pika 2,
shkronja “b”, pika 3, shkronja “b”, i ligjit nr. 60/2023). Ndérkohé, studenti gé nuk pranon té
nénshkruajé marréveshjen sipas pércaktimeve té pikave 2 dhe 3 té nenit 4, paguan vlerén e ploté
té kostos sé studimeve (neni 5 i ligjit nr. 60/2023).

4. Pér zbatimin e kétyre masave jané miratuar disa akte nénligjore, pérkatésisht vendimi
nr. 527, daté 07.09.2023 i Késhillit t&¢ Ministrave pér pércaktimin e metodologjisé sé kostos sé
studimeve pér programin e integruar té studimit té ciklit t€ dyté “Mjekési e pérgjithshme” né
institucionet publike té arsimit té larté; vendimi garkullues nr. 109, daté 06.10.2023 i Senatit
Akademik t& UMT-sé dhe vendimi nr. 62, daté 09.10.2023 i Bordit t&¢ Administrimit t¢ UMT-sé
pér miratimin e kostos s€ studimit t€ programit t€ integruar t€ studimit té ciklit t& dyté “Mjekési e
pérgjithshme” n€ UMT. Sipas kétyre akteve rezulton se kostoja e studimit t€ programit té
integruar t€ studimit t€ ciklit t& dyté “Mjekési e pérgjithshme” &shté 248,975 (dyqind e dyzet e
teté mijé e néntéqind e shtatédhjeté e pesé) leké pér student.

5. Né datén 19.10.2023 njé grup deputetésh té Kuvendit, né cilésiné e subjektit kushtetues
jo mé pak se njé e pesta e deputetéve (kérkuesi), i &shté drejtuar Gjykatés Kushtetuese (Gjykata)
me kérkesé me objekt shfuqizimin e nenit 4, pikat 1, shkronja “c”, 2, shkronja “b”, 3, shkronja
“b” dhe nenit 5, fjalia e paré, t€ ligjit nr. 60/2023, si dhe pezullimin e zbatimit té€ tij deri n€ hyrjen
né fuqi té vendimit pérfundimtar té Gjykatés.

6. Né datén 20.10.2023 njé grup studentésh té Fakultetit t&¢ Mjekésiseé né UMT,
konkretisht shtetasit Anxhela Gjini, Alesia Cara, Diora Hoxha, Argisa Troka, Xhesika
Xhebexhiu, Juri Taullau, Sindy Allamani, Isabela Tabaku, Dea Guri, Natali Bliu, Joel Plaku,
Mikel Seferi, Reant Kullaj, Brunelio Fejzulla, Viki Zagclli, Rei Haluli, Feruze Agalliu, Oresti
Caca, Marjo Rabiaj, Paulo Qesargjoni, Endi Mugi, Arbéri Shehu, Samuel Dérka, Thimi Shkarpa,
Kristina Celanji, Athina Prifti, Almira Tota, Zino Veleshnja, Erdi Podo, Anxhela Miraka, Gani
Krrashi, Klevi Gugallja, Flavio Elezi, Ledion Mane, Eugen Lazaj, Igli Hoxhaj, Arlind Kasémi
(kérkuesi ose njé grup studentésh), i jané drejtuar Gjykatés me ankim kushtetues individual me té
njéjtin objekt.

7. Me vendimet e datés 08.11.2023 kolegjet e Gjykatés kané vendosur kalimin e kétyre
céshtjeve pér shgyrtim né seancé plenare publike. Po késhtu, duke pasur parasysh natyrén e
pretendimeve té parashtruara né kérkesg, si dhe té drejtat kushtetuese té pérfshira né kété céshtje,
éshté vlerésuar marrja e mendimit me shkrim nga Komisioneri dhe UMT-ja.

8. NE& zbatim té nenit 19, pika 2, t& Rregullores pér Procedurat Gjygésore té Gjykatés
Kushtetuese, nenit 1, pika 2, té ligjit nr. 8577/2000 dhe nenit 57 té Kodit té Procedurés Civile,
Mbledhja e Gjyqgtaréve, me vendimin e datés 14.11.2023, ka vendosur bashkimin e ¢éshtjeve né
njé céshtje té vetme. Me vendim té po késaj date, Mbledhja e Gjyqtaréve ka vendosur edhe
pezullimin e zbatimit té ligjit nr. 60/2023, deri né hyrjen né fuqi té vendimit pérfundimtar té
Gjykatés.

11
Pretendimet né Gjykatén Kushtetuese

9. Kérkuesit kané pretenduar se dispozitat ligjore té kundérshtuara cenojné:

9.1. Parimin e sigurisé juridike, té garantuar nga neni 4 i Kushtetutés, pasi studentét gé
ndjekin programin e integruar té ciklit té dyté né Fakultetin e Mjekésisé né UMT
cenohen si pasojé e detyrimeve té parashikuara né dispozitat e kundérshtuara té ligjit
nr. 60/2023, pasi me nénshkrimin e marréveshjes kérkohet kalimi zyrtarisht i
diplomés pérkatése nga institucioni publik i arsimit té larté né institucionin
shéndetésor, ku studentét e diplomuar punésohen deri né shlyerjen e detyrimeve pér
punésim sipas afateve pérkatése, ndérkohé gé ata gé nuk pranojné té lidhin
marréveshjen, kané detyrimin té paguajné vlerén e ploté té kostos sé studimeve.
Studentét e ndérmjetém kané pritshméri pér mosrritjen né ményré eksponenciale té
tarifés sé studimit. Té njéjtén pritshméri kané edhe studentét me mesatare mbi notén

6 pér té pérfituar nga tarifa e pérgjysmuar e shkollimit. Dispozitat e kundérshtuara

kané sjellé njé pérkeqgésim serioz té situatés ligjore té studentéve qé déshirojné té
ruajné status quo-né. Studentét, sidomos ata gé ndjekin vitet e ndérmjetme, i kané
béré pérllogaritjet mbi bazén e kostos sé ploté té studimeve, si dhe mundésive té tyre
ekonomike pér té pérballuar pagesén e tarifés pérkatése ¢do vit para se té fillonin
studimet. Ndryshimi i papritur i tarifés, duke e peséfishuar ose dhjetéfishuar até,
cenon edhe parimin e parashikueshmérisé sé ligjit. Pérkegésimi i situatés ekonomike
e juridike té studentéve gé nuk déshirojné té lidhin marréveshje nuk i shérben
interesit publik, pasi sigurimi i shérbimit shéndetésor nuk do té arrihet nga pagesa e
vlerés sé ploté té kostos sé studimeve pér kéta studenté, por do té shkojé né zéra té
ndryshém té buxhetit. Po késhtu, nuk i shérben interesit publik as kufizimi i
térheqjes sé diplomés.

9.2. Té drejtén pér puné dhe até pér arsimim, té garantuara nga nenet 49 dhe 57 té

Kushtetutés, né kundérshtim me kriteret e nenit 17 té Kushtetutés, pasi:

9.2.1. Pérvec kriterit t& kufizimit me ligj nuk pérmbushet asnjé nga kriteret e tjera
kushtetuese gé lejojné kufizimin. Ai nuk i pérgjigjet as interesit publik, as
objektivave té veté ligjit nr. 60/2023 dhe masat e pérdorura jané mé té ashpra se
sa duhet pér té arritur objektivin e kérkuar. Studentéve gé refuzojné té lidhin
marréveshje u cenohet e drejta pér arsimim dhe té drejtat e tjera té fituara.
Ligjvénési nuk jep asnjé arsye logjike se pérse studentét gé duan té ruajné status
quo-né duhet té paguajné koston e ploté té studimit, e cila pérbén njé sanksion
ekonomik, duke rrezikuar uljen e numrit té studentéve gé ndjekin programin
“Mjekési e pérgjithshme” né institucionet publike té arsimit té larté, n€ favor té
institucioneve private té arsimit té larté. Ligjvénési ka rritur tarifén e studimeve
deri né koston e ploté té tyre pa njé géllim legjitim.

9.2.2. Kufizimi nuk éshté né pérpjesétim té drejté me gjendjen gé e ka diktuar, duke
cenuar parimin e proporcionalitetit. Objektivi i ligjvénésit nuk éshté
mjaftueshmérisht i réndésishém pér té justifikuar kufizimin e sé drejtés.
Parashikimi i nenit 5 té ligjit nuk i pérgjigjet objektivit kryesor té tij, gé ka té
béjé me sigurimin e stafit mjekésor né periudhé afatgjaté. Nuk ekziston njé
situaté emergjente dhe nuk ka ulje té numrit té mjekéve né raport me popullsiné.
Mijetet e pérdorura nuk jané té domosdoshme, gé do té thoté se synimi mund té
arrihej me mjete té tjera dhe stimuj té tjeré ekonomiké ose socialé, pa cenuar té

drejtat themelore té studentéve. Garantimi i shérbimit mjekésor nuk ka asnjé

lidhje me pagimin e vlerés sé ploté té kostos sé studimeve, ndaj ndérhyrja nuk
éshté e pérshtatshme pér realizimin e géllimit t€ synuar dhe nuk e ndikon até.
Sanksioni ekonomik i vendosur né nenin 5 té ligjit nr. 60/2023 i detyron
studentét né gjendje té véshtiré ekonomike gé té pranojné té lidhin marréveshjen
ose ndéshkon studentét gé nuk pranojné ta nénshkruajné até, duke rritur né
ményré eksponenciale tarifén e studimit. Masat nuk jané té lidhura né ményré té
arsyeshme me objektivin, jané arbitrare, té padrejta dhe té bazuara mbi vlerésime
alogjike.

9.2.3. Edhe masa e mbajtjes sé diplomés pér té mundésuar zbatimin e ligjit éshté e

pajustifikueshme, pasi shteti i ka té gjitha mjetet ligjore pér té garantuar zbatimin
e marréveshjes sé nénshkruar me studentét. E drejta e ¢do studenti pér té
pérfituar diplomén pas pérfundimit té studimeve éshté e drejté themelore gé nuk
mund dhe nuk duhet té lidhet me suksesin e zbatimit té marréveshjes, e cila
pérbén barré té ligjvénésit dhe éshté e patransferueshme te individi.

9.3. Parimin e barazisé pérpara ligjit dhe mosdiskriminimit, té garantuar nga neni 18 i
Kushtetutés, pasi duke rritur né ményré eksponenciale tarifén e studimit pér
studentét qé zgjedhin té mos nénshkruajné marréveshjen, neni 5 i ligjit nr. 60/2023
diskriminon indirekt studentét gé nuk jané né gjendje ekonomike té paguajné kété
vleré, duke i véné para dy mundésive gé bien ndesh me vullnetin e tyre, pra té
lidhin marréveshje ose té ndérpresin studimet. Ky nen do té japé pasoja té
papranueshme pér sa i pérket garancisé sé nenit 18 té Kushtetutés pér mbrojtjen nga
diskriminimi pér shkak té gjendjes ekonomike, pasi studentét né gjendje té véshtiré
ekonomike do té jené té detyruar té lidhin marréveshje pér té pranuar (de facto)
puné t€ detyruar, ndérkohé qé kolegét e tyre do t€ mund té “shpétojné” duke paguar
tarifé mé té larté shkollimi. Ligji parashikon diskriminimin pozitiv pér studentét qé
pranojné té lidhin marréveshje sipas nenit 4 té tij, ndérkohé qé e kundérta ndodh pér
ata gé nuk pranojné nénshkrimin e saj. Ai diskriminon edhe studentét gé pérfitojné
aktualisht ulje té tarifés sé studimeve pér shkak té notave té larta, sikurse studentét
gé ndjekin studimet né institucionet e arsimit té larté publik, né raport me ata né
institucionet e arsimit té larté jopublik, té cilét nuk pérfshihen né fushén e zbatimit
té ketij ligji.

9.4. Tédrejtén pér té mos iu nénshtruar punés sé detyruar, té€ garantuar nga nenet 26 dhe
49 té Kushtetutés dhe neni 4, pika 2, i KEDNJ-sé, pasi vénia para zgjedhjes pér

nénshkrimin e marréveshjes, sipas nenit 4 té ligjit nr. 60/2023, e studentéve gé
déshirojné té ruajné status quo-né dhe nuk jané ofruar vullnetarisht pér nénshkrimin
e saj, ose né té kundért duhet té pérballen me vlerén e ploté té kostos sé studimeve
sipas nenit 5 té tij, pérbén kércénim pér dénim té ¢do lloji pér ta. Ky éshté njé rast
par exellence ku kjo kategori studentésh detyrohet me ané té mjeteve ekonomike
pér té kryer puné té detyruar kundér vullnetit. Edhe pér studentét gé nénshkruajné
marréveshje barra éshté e shpérpjesétuar, pasi ata kané detyrimin pér té punuar 2
deri né 5 vjet, né varési té vitit akademik gé ndjekin né momentin e nénshkrimit té
saj.

10. Subijekti i interesuar, Kuvendi, ka prapésuar si vijon:

10.1. Pretendimi pér cenimin e parimit té sigurisé juridike éshté i pabazuar. Ligji nr.
60/2023 respekton vullnetin e liré té cdo kandidati ose studenti pér té vendosur nése
do té pérfitojé nga té drejtat e pércaktuara né kété ligj me nénshkrimin e
marréveshjes apo do té pérballojé tarifén e studimeve deri né nivelin e kostos sé
tyre. E drejta e fituar nga studentét e ndérmjetém gé ndjekin programin e integruar
té ciklit té dyté nuk cenohet, pasi tarifat e reja u referohen viteve té ardhshme
akademike dhe nuk kané efekte prapavepruese. Kjo kategori studentésh do té
pérfshihet si pjesé e zbatimit té ligjit pér plotésimin e nevojave pér mjeké, me
géllim mbulimin me shérbim shéndetésor sa mé cilésor pér qytetarét. Dispozitat e
kundérshtuara nuk parashikojné ndryshim té rregullave gjaté procesit akademik, por
ndryshimet jané pér té ardhmen, duke mos cenuar té drejtat e fituara me nisjen e
vitit akademik pér secilén kategori.

10.2. Pretendimi pér cenimin e sé drejtés pér puné dhe até pér arsimim, té garantuara nga
nenet 49 dhe 57 té Kushtetutés, né kundérshtim me kriteret e nenit 17 té
Kushtetutés, &shté i pabazuar, pasi:

10.2.1. Parashikimet e nenit 55, pika 1 dhe nenit 59, pika 1, shkronja “c”, t€ Kushtetutés
jané té lidhura me njé té drejté té réndésishme dhe themelore té parashikuar né
nenin 21 té saj, gé éshté e drejta e jetés. Kujdesi shéndetésor i lidhur me kété té
drejté nuk éshté risi e sjellé nga Kushtetuta aktuale, por ka rrénjé té thella né
traditén toné juridike, duke filluar me vendimin nr. 103, daté 15.04.1938 té
Mbledhjes sé Pérgjithshme té Késhillit té Shtetit, e duke vijuar me statutin e vitit
1946 dhe Kushtetutén e vitit 1976. Ligji plotéson kriteret e nenit 17 té
Kushtetutés, pasi e drejta pér kujdes shéndetésor synon mbrojtjen e sé drejtés sé

jetés, pér rrjedhojé shteti ka interes publik qé té ndérhyjé né kété aspekt, pasi
ekziston njé nevojé mjaft e larté pér té garantuar plotésimin e shérbimeve té
shéndetit publik me burime njerézore. Qéllimi i ligjvénésit gjaté hartimit dhe
miratimit té ligjit nr. 60/2023 ka qené sigurimi i njé raporti té drejté midis
kufizimit té vendosur dhe interesit publik.

10.2.2. Pér sa i pérket kriterit té proporcionalitetit, interesi publik né garantimin e
shérbimit mjekésor pér popullsiné mbizotéron ndaj pritshmérisé sé studentéve,
gé jané né ndjekje e sipér té programit té studimit né mjekeési, pér té vijuar edhe
kohén e mbetur té studimit me té njéjtin trajtim dhe kushte gé kané pasur deri mé
tani. Kjo pritshméri nuk mund té keté prioritet ndaj interesit té pérgjithshém pér
sigurimin e shérbimit shéndetésor né térési.

10.2.3. Dispozitat e kundérshtuara ndjekin njé qgéllim té ligjshém. Kérkuesit nuk i
referohen ndonjé dispozite konkrete t& Kushtetutés pér cenimin e thelbit té té
drejtave dhe lirive apo pércaktimeve té KEDNJ-sé ose pér tejkalim té kufizimeve
té parashikuara nga kjo e fundit. Asnjérés prej kategorive té studentéve nuk i
mohohet e drejta pér arsimim, pérkundrazi ata ftohen pér té pérfituar nga trajtimi
I vecanté gé pérbén edhe veté géllimin e ligjit. Alternativat gé paraqget ligji kané
té béjné me té drejtén e studentit pér té zgjedhur nése déshiron té pérfitojé
lehtésité gé krijohen me nénshkrimin e marréveshjes pér té punuar né profesionin
e mjekut pas pérfundimit té studimeve né institucionet shéndetésore né vend.
Dispozitat e ligjit jané hartuar né pérputhje me nevojat e diktuara né vend. Shteti
garanton arsimin e studentéve né fushén e mjekésisé sipas parashikimeve ligjore,
duke mbuluar edhe njé pjesé té kostove pérkatése. Ligji garanton punésimin e
mjekéve té diplomuar dhe nuk ka cenim né thelbin e sé drejtés pér puné dhe as
tejkalim té kufizimeve té parashikuara né KEDNJ.

10.3. Pretendimi pér cenimin e parimit té barazisé pérpara ligjit dhe mosdiskriminimit
éshté i pabazuar, pasi pérmes dispozitave té kundérshtuara ligjvénési ka ofruar
mundési té ndryshme zgjedhjeje pér té gjithé studentét e arsimit té larté né mjekeési.
Né kundérshtim me sa pretendojné kérkuesit, secili nga studentét éshté i liré té
zgjedhé lirisht até mundési gé i pérshtatet mé miré, sipas preferencave té tij. Ofrimi
I alternativave pér té zgjedhur dhe zgjedhja gé do té béjé ¢cdo student nuk pérbén

diskriminim.

10.4. Pretendimi pér cenimin e sé drejtés pér té mos iu nénshtruar punés sé detyruar
&shté 1 pabazuar, pasi nuk b&het fjalé pér “puné té detyruar”, n€ kuptim té nenit 26
té Kushtetutés dhe nenit 4, pika 2, t¢ KEDNJ-sé. Dispozitat e kundérshtuara
garantojné té drejtén e cdo individi pér té zgjedhur lirisht profesionin gé déshiron,
né pérputhje me parashikimet e legjislacionit né fugi. Parashikimet e neneve 4 dhe
5 té ligjit nr. 60/2023 pérbéjné kufizim té pérligjur, i cili u pérgjigjet nevojave dhe
interesit té larté publik pér garantimin e ofrimit t& shérbimit shéndetésor, si njé nga
té drejtat themelore té njeriut té pércaktuara né nenet 55 dhe 59 té Kushtetutés.
“Punésim” konsiderohet edhe periudha e specializimit afatgjaté, pavarésisht llojit
té kuotés sé fituar, ku njé pjesé e studentéve, pérvecse kryejné specializimin né
strukturat shéndetésore pérkatése, duke kontribuar né zhvillimin e tyre profesional,
pérmbushin edhe detyrimin si periudhé punésimi né Shqipéri.

11. Subjekti i interesuar, Késhilli i Ministrave, ka prapésuar si vijon:

A)  Pér legjitimimin

11.1. Grupi i studentéve té Fakultetit t&¢ Mjekésisé né UMT nuk legjitimohet, pasi nuk ka
shteruar mjetet juridike efektive né dispozicion, né kuptim té nenit 131, pika 1,
shkronja “f”, t€ Kushtetutés dhe ligjit nr. 8577/2000. Ky kérkues duhet t’i ngrejé
pretendimet né té gjitha shkallét e juridiksionit té zakonshém, duke iu dhéné
mundési gjykatave té zakonshme gé té vlerésojné nése dispozitat e kundérshtuara
paragesin probleme kushtetutshmérie, duke referuar mé pas ¢éshtjen né Gjykaté
pérmes gjykimit incidental.

B) Pér themelin e kérkesés

11.2. Pretendimi pér cenimin e parimit té sigurisé juridike nuk gjen mbéshtetje né
parashikimet kushtetuese. Ai &shté i pagarté, pasi mungon parashtrimi i
argumenteve pér sa i pérket pérkeqgésimit serioz té sé drejtés pér arsimim dhe puné
prej ligjit objekt shqyrtimi, gé ka sjellé pasoja gé bien ndesh me veté géllimin e
ligjvénésit, e deformojné até ose qé démtojné efektivitetin e tyre. Pandemia
botérore COVID-19 ka gjeneruar efekte negative, ndaj politikat pér rimékémbje
duhet té rimodelohen. Ligji nr. 60/2023 éshté hartuar né pérputhje me strategjité
kryesore né vend, e konkretisht me géllimet e politikave né fushat e arsimit,
shéndetésisé dhe punésimit sipas Strategjisé Kombétare pér Zhvillim dhe Integrim
2022-2023, Strategjisé Kombétare t& Arsimit 2021-2026, Strategjisé Kombétare té
Shéndetésisé 2021-2030, té miratuara me VKM. Tarifa e studimeve, e cila ka gené

rreth 45,000 leké/vit, me llogaritjen sipas metodologjisé sé re béhet rreth 240,000
leké/vit, vleré qé i pérgjigjet kostos sé njé studenti té Fakultetit t¢ Mjekésisé né
buxhetin e shtetit. Ligji éshté mbéshtetés pér studentét e Fakultetit t&é Mjekésisg,
pasi me nénshkrimin e marréveshjes ata mund té pérfitojné nga e drejta pér té mos
paguar detyrimet financiare gé lidhen me pagimin e tarifés sé studimeve pérgjaté
viteve q€ do t€ ndjekin programin e studimit t€ ciklit t€ dyté “Mjekési e
pérgjithshme”, si edhe lehtési té tjera. Parashikimet ligjore té kundérshtuara
respektojné vullnetin e liré té studentit pér té vendosur veté nése do té pérfitojé nga
té drejtat e pércaktuara né kété ligj me nénshkrimin e marréveshjes ose né té
kundért té pérballojé tarifén e studimeve deri né nivelin e kostos sé tyre. Interesi
publik né garantimin e shérbimit mjekésor pér popullsiné mbizotéron ndaj
pritshmérisé sé kérkuesve. Kjo pritshméri nuk mund té keté prioritet ndaj interesit
té pérgjithshém pér sigurimin e jetés dhe shérbimit shéndetésor né térési.

11.3. Pretendimi pér cenimin e sé drejtés pér puné dhe até pér arsimim, té garantuara
nga nenet 49 dhe 57 té Kushtetutés, né kundérshtim me kriteret e nenit 17 té
Kushtetutés, éshté i pabazuar, pasi:

11.3.1. Ligji nr. 60/2023 ndihmon né mbajtjen e talentit vendas né sistemin shéndetésor
shqiptar, duke parandaluar largimin e tij jashté shtetit. E drejta pér arsimim nuk

éshté mohuar, por éshté e ndérthurur me detyrime specifike té pérkohshme pér té
mbéshtetur nevojat né shéndetési. Dispozitat e kundérshtuara nuk cenojné thelbin
e sé drejtés pér arsimim, pasi ¢do subjekt i tyre ka té drejtén e zgjedhjes nése
déshiron té pérfitojé nga lehtésité gé krijohen me nénshkrimin e marréveshjes apo
né té kundért t’u pérgjigjet detyrimeve qé lindin pér pagesén e tarifave t& studimit.
Pérmes kétyre dispozitave synohet punésim sa mé i shpejté i studentéve té
mjekésisé, duke detyruar institucionet punédhénése pér respektimin e Kkétij
parashikimi ligjor, i cili né rast mosrespektimi brenda njé viti nga momenti i
lindjes sé té drejtés pér punésim pér studentét konsiderohet i pérmbushur.

11.3.2. Nuk ka cenim té sé drejtés sé fituar edhe nga studentét e ndérmjetém, sepse tarifat
né rast mosnénshkrimi té marréveshjes u referohen viteve té ardhshme akademike
dhe nuk kané efekte prapavepruese. Né thelb, dispozitat ligjore kundérshtohen pér
shkak té vendosjes sé njé sanksioni té réndé monetar, gé lidhet me aktet nénligjore
gé kané pércaktuar vlerén e kostos sé studimeve, té cilat mund té béhen objekt
shqyrtimi né gjykatat e juridiksionit té€ zakonshém dhe jo né kété Gjykaté. Ligji

nr. 60/2023 ka efekt té pérkohshém, pasi i shtrin efektet e tij pér periudhén nga
viti akademik 2023-2024 deri né vitin akademik 2027-2028. Nga shteti jané marré
edhe masa té tjera né drejtim té kujdesit shéndetésor, por pavarésisht politikave té
zbatuara ka nevojé imediate pér té adresuar né ményré shteruese fenomenin e
largimit t& mjekéve nga sistemi dhe nga vendi.

11.3.3. Jané respektuar kriteret e kufizimeve té parashikuara né nenin 17 té Kushtetutés,
pasi ndérhyrja éshté kryer pérmes njé ligji t&é miratuar nga Kuvendi, pér interes
publik, duke vendosur edhe detyrimet pérkatése. Dispozitat e kundérshtuara
synojné njé balancim midis interesave té studentéve dhe atyre té shéndetésisé
publike. Interesi publik né garantimin e shérbimit mjekésor pér popullsiné
mbizotéron ndaj pritshmérisé sé kérkuesve, e cila nuk mund té keté prioritet.

11.4. Pretendimi pér cenimin e parimit té barazisé para ligjit dhe mosdiskriminimit éshté
I pabazuar, pasi ligjvénési ka synuar mbrojtjen e interesit mé té larté publik pér té
garantuar plotésimin e nevojave pér burimeve njerézore né institucionet
shéndetésore. Ligji &shté né harmoni me parashikimin e nenit 6 té ligjit nr. 10221,
dat€ 04.02.2010 “Pér mbrojtjen nga diskriminimi”, t€ ndryshuar (ligji nr.
10221/2010) dhe né rastin konkret legjitimohet trajtimi ndryshe i pérligjur.
Dispozitat e kundérshtuara nuk jané diskriminuese, pasi profesioni i mjekut éshté i
domosdoshém pér interesin publik, qé éshté shéndeti i popullatés. Ato pércaktojné
né ményreé transparente kriteret gé duhen té pérmbushen pér té pérfituar nga trajtimi
I vecanté dhe ky pércaktim éshté detyrim i pérgjithshém, gé nuk bazohet né kritere
ekonomike, por né pérgjegjésiné ndaj sistemit shéndetésor dhe arsimit mjekésor né
vend. Parashikimet ligjore nuk synojné té diskriminojné ata studenté gé nuk jané né
gjendje ekonomike pér té paguar, por pércaktojné njé detyrim qé éshté i lidhur me
té ardhurat akademike dhe profesionale pas pérfundimit té studimeve. Dispozitat e
kundérshtuara nuk sjellin trajtim té diferencuar, por parashikojné kritere objektive
gé aplikohen njélloj pér té gjithé studentét, té cilét kané ende liriné pér té zgjedhur
institucionin e tyre té studimit, ndérkohé gé ata gé nuk déshirojné té pranojné
trajtim té vecanté, nuk jané té detyruar té studiojné né institucione publike. Po
késhtu, ligji nr. 60/2023 nuk parashikon diskriminim ndaj studentéve té
institucioneve jopublike, pasi ai vepron brenda njé fushe kompetence té caktuar dhe
né kontekstin e nevojave specifike té& arsimit publik. Ai mbron dhe krijon kushtet

pér té realizuar interesin mé té larté publik, duke vepruar me mjetet dhe

mekanizmat e duhur ligjoré, né pérpjesétim me gjendjen gé e ka diktuar. Ka edhe
ligje apo akte nénligjore té tjera me natyré té tillé, ashtu si edhe né shtete té tjera
gjejmé parashikime té ngjashme né legjislacionet e brendshme.

11.5. | pabazuar éshté edhe pretendimi pér cenimin e sé drejtés pér té mos iu nénshtruar
punés sé detyruar, pasi dispozitat e kundérshtuara nuk pérmbushin asnjé nga
kushtet e vendosura nga Gjykata Evropiane pér té Drejtat e Njeriut (GJEDNJ) pér té
kualifikuar si puné té detyruar punésimin e studentéve gé pranojné té nénshkruajné
marréveshjen e parashikuar né nenin 4 té ligjit nr. 60/2023. Kéto parashikime nuk
jané nuk jané té padrejta, pasi nuk lidhen as me ndonjé ndéshkim, as me ndonjé
karakteristiké personale té studentéve. Ato nuk pérbéjné detyrim shtypés dhe nuk
Krijojné asnjé raport té padrejté me aftésité dhe mundésité e studentéve. Plotésimi i
kushteve ligjore nuk ka karakter ndéshkimor, por sjell mbéshtetje financiare pér ata
gé regjistrohen ose ndjekin programin e integruar té ciklit té dyté né mjekési, duke
mos rénduar pozitén e tyre ekonomike. Ligji éshté i orientuar drejt mbéshtetjes sé
interesave publiké né shéndetési, duke siguruar njé numér té mjaftueshém té
mjekéve té trajnuar pér shérbimin e qytetaréve. Dispozitat ligjore u japin studentéve
liriné pér zgjedhjen e kushteve pér trajtimin e vecanté dhe detyrimin e punésimit
pas pérfundimit té studimeve né njé ményré gé respekton liriné dhe vullnetin e
individit.

1]
Procesi né gjykimin kushtetues

A. Pér vijimin e masés sé pezullimit

12. Kérkuesit kané kérkuar edhe pezullimin e zbatimit té dispozitave té kundérshtuara té
ligjit nr. 60/2023 deri né dhénien e vendimit pérfundimtar nga Gjykata, duke pretenduar se
rreziku gé studentét té kryejné njé zgjedhje té detyruar pér shkage gé lidhen me gjendjen
ekonomike dhe kundér vullnetit té tyre éshté real dhe pasojat negative gé rrjedhin nése ligji
zbatohet jané serioze dhe té pakthyeshme pér studentét gé déshirojné té ruajné status quo-né.

13. Me vendimin e datés 14.11.2023, Mbledhja e Gjyqtaréve, pasi mori né shqyrtim
kérkesén, né pérputhje me parashikimet e nenit 45 té ligjit nr. 8577/2000, ka vendosur pranimin e
saj, duke pezulluar zbatimin e dispozitave té kundérshtuara té ligjit nr. 60/2023 deri né hyrjen né

fuqi té vendimit pérfundimtar té Gjykatés.

14. Subjekti i interesuar, Késhilli i Ministrave, né prapésimet e datés 11.12.2023 drejtuar
Gjykatés, ka kérkuar hegjen e masés sé pezullimit, pasi nuk justifikohen kérkesat e nenit 45 té
ligjit nr. 8577/2000 dhe kérkuesit nuk kané paragitur argumente konkrete dhe reale né lidhje me
pasojat aktuale gé do té duhej té parandaloheshin dhe rrezikun pér pasoja té mundshme gé vijné
nga zbatimi i dispozitave té kundérshtuara té tilla qé prekin interesat e tyre, cka pérbén kriterin
thelbésor pér pezullimin e zbatimit té aktit té kundérshtuar.

15. Subjekti i interesuar, Kuvendi, né seancén plenare publike té datés 21.12.2023 ka
paraqgitur kérkesé paraprake pér hegjen e masés sé pezullimit, pasi ajo nuk justifikon kérkesat e
nenit 45 té ligjit nr. 8577/2000. Sipas tij, kérkuesit nuk kané paragitur argumente konkrete dhe
reale né lidhje me menjéhershmériné dhe pasojat aktuale qé do té duhej té parandaloheshin apo
rrezikun pér pasoja té mundshme gé vijné nga zbatimi i dispozitave té kundérshtuara té ligjit nr.
60/2023. Po sipas Kuvendit, Gjykata duhet té rivlerésojé nevojén pér pezullim, pasi kjo mund té
sjellé pasiguri juridike né sektorin e shéndetésisé dhe té arsimit mjekésor, si dhe efekte negative
né planifikimin dhe funksionimin e sistemit mjekésor.

16. Neni 45, pika 1, i ligjit nr. 8577/2000 parashikon se Gjykata, kryesisht ose me
kérkesé té palés, kur vleréson se zbatimi i ligjit ose i aktit mund té sjellé pasoja gé prekin interesa
shtetéroré, shogéroré ose té individéve, sipas rastit, me vendim té Mbledhjes sé Gjyqtaréve ose
né seancé plenare urdhéron pezullimin e ligjit ose té aktit. Pezullimi vazhdon derisa vendimi
pérfundimtar i Gjykatés té hyjé né fuqgi. Né kushtet kur pezullimi éshté njé masé e
jashtézakonshme, Gjykata véren se vendosja e tij lidhet me vlerésimin e pasojave ose efekteve té
zbatimit té aktit. Kéto pasoja jo vetém duhet té jené reale, pra né realizim e sipér, por edhe té
rénda, né até masé gé shkojné tej masés normale té kufizimit, né vecanti né piképamje té
urgjences.

17. Bazuar né kété dispozité, pasi dégjoi palét né proces dhe mori né shqyrtim
pretendimet e tyre pér vijimin e masés sé pezullimit, Gjykata, duke pasur parasysh pasojat qé
mund té vijné pér studentét gé ndjekin programin e integruar té ciklit t€ dyté né Fakultetin e
Mijekésisé né UMT nga zbatimi i dispozitave té kundérshtuara, cmoi se ato jané aktuale dhe reale
dhe né kuptim té nenit 45 té ligjit nr. 8577/2000 pérligjin vijimin e masés sé pezullimit té
vendosur me vendimin e datés 14.11.2023 t& Mbledhjes sé Gjyqtaréve.

\Y]
Vlerésimi i Gjykatés Kushtetuese

B. Pér legjitimimin e kérkuesve

B.1. Pér legjitimimin ratione personae

B.1.1. Pér legjitimimin e njé grupi deputetésh

18. Céshtjen e legjitimimit (locus standi) Gjykata e ka vlerésuar si njé ndér aspektet
kryesore gé lidhet me vénien né lévizje té njé procesi kushtetues. Kushtetuta, né nenin 134, pika
1, té saj, ka pércaktuar né ményré shteruese rrethin e subjekteve kushtetuese gé legjitimohen té
VEné né lévizje juridiksionin kushtetues.

19. Jo mé pak se njé e pesta e deputetéve té Kuvendit éshté subjekt i parashikuar né nenin
134, pika 1, shkronja “c”, t€ Kushtetut€s dhe nenin 49, pika 1, té ligjit nr. 8577/2000, té cilat 1
njohin atij té drejtén pér nisjen e kontrollit abstrakt té kushtetutshmérisé sé ligjit, né kuptim té
nenit 131, pika 1, shkronja “a”, té Kushtetutés. Gjykata ka theksuar se interesi publik i kétyre
funksionaréve publiké éshté i prezumuar, pasi njé kérkesé e tyre vé né lévizje njé kontroll
abstrakt e objektiv té aktit normativ dhe interesi gé kérkohet té mbrohet lidhet me respektimin e
parimeve kushtetuese dhe me funksionimin e rregullt té shtetit té sé drejtés. Mbrojtja e sistemit
normativ dhe parimeve shtetformuese, ndér té tjera, si konstitucionalizmi, shteti i sé drejtés,
demokracia, dinjiteti njerézor, barazia sociale, té shpalosura né Kushtetuté, nuk éshté e
kushtézuar nga njé interes subjektiv konkret. Né& kété kuptim, Gjykata pohon se géllimi i
kontrollit té kushtetutshmérisé sé ligjeve éshté njékohésisht edhe parandalimi i pasojave negative
gé mund té vijné nga zbatimi i tyre (shih vendimet nr. 35, daté 15.06.2023; nr. 18, daté
07.07.2022; nr. 55, daté 27.07.2016 té Gjykatés Kushtetuese).

20. Né kéndvéshtrim té sa mé sipér, Gjykata véren se kérkuesi, njé grup prej 30
deputetésh té Kuvendit, né cilésiné e subjektit kushtetues jo mé pak se njé e pesta e deputetéve,
si subjekt i pakushtézuar nuk ka nevojé té provojé interesin e tij té drejtpérdrejté pér vénien né
lévizje té kontrollit abstrakt té pajtueshmérisé me Kushtetutén té dispozitave té ligjit nr. 60/2023,

objekt i késaj kérkese, pér rrjedhojé ai legjitimohet ratione personae.

B.1.2. Pér legjitimimin e grupit té studentéve

21. Grupi i studentéve té Fakultetit t&¢ Mjekésisé, né UMT ka parashtruar se legjitimohet
ratione personae, pasi 8shté bartés i té drejtave kushtetuese dhe ka interes té drejtpérdrejté pér
kundérshtimin e dispozitave objekt té kérkesés, pasi kéto té fundit cenojné né ményré reale té
drejtat e tyre dhe garancité e mbrojtura nga Kushtetuta. Né lidhje me legjitimimin ratione
personae subjektet e interesuara nuk kané paragitur asnjé argument.

22. Sipas neneve 131, pika 1, shkronja “f” dhe 134, pikat 1, shkronja “i” dhe 2, t&
Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i

sé drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢cdo akti té pushtetit publik ose vendimi gjyqgésor gé cenon té drejtat dhe lirité
themelore té garantuara né Kushtetuté. Ankimi kushtetues individual, né c¢do rast, duhet té
plotésojé kriteret e nenit 71/a té ligjit nr. 8577/2000, gé lidhen me shterimin e mjeteve juridike
efektive, afatin e paraqitjes sé kérkesés, pasojat negative té pésuara né ményré té drejtpérdrejté e
reale, si dhe mundésiné pér rivendosjen e sé drejtés sé shkelur. Né céshtjen né shqyrtim kérkesa
drejtuar Gjykatés éshté nénshkruar individualisht nga 37 kérkues gé jané studenté té programit té
integruar té studimit té ciklit t& dyt€é “Mjekési e pérgjithshme” né UMT, sipas vértetimeve
pérkatése té léshuara nga dekani i Fakultetit t¢ Mjekésisé né UMT bashkélidhur kérkesés.

23. Po sipas Gjykatés, bazuar né nenet 49, pika 3, shkronja “e” dhe 71, pika 2, t& ligjit nr.
8577/2000, objekt i ankimit kushtetues individual mund té jeté edhe ligji ose akti normativ. Né
kéto raste, kérkuesi legjitimohet nése plotésohen bashkérisht kéto kritere: (i) legjitimimi ratione
personae, né kuptimin gé individi provon se éshté bartés i sé drejtés kushtetuese té pretenduar té
cenuar, si dhe provon interesin né lidhje me ¢éshtjen, pra cenimin e drejtpérdrejté dhe real té sé
drejtés kushtetuese; (ii) shterimi i mjeteve juridike efektive pér mbrojtjen e sé drejtés kushtetuese
té pretenduar té cenuar ose individi provon se akti i kundérshtuar éshté drejtpérdrejt i
zbatueshém; (iii) legjitimimi ratione temporis, né kuptimin qé individi ka paragitur ankim brenda
afatit ligjor 4-mujor nga konstatimi i cenimit; (iv) legjitimimi ratione materiae, né kuptimin gé
individi provon se pretendimet e ngritura jané té tilla gé béjné pjesé né juridiksionin kushtetues,
pra té drejtat dhe lirité themelore, gé pretendohen se jané cenuar, jané té garantuara né
Kushtetuté, si dhe shqyrtimi kushtetues i ¢éshtjes mund té rivendosé té drejtén kushtetuese té
shkelur (shih vendimet nr. 38, daté 12.07.2023; nr. 4, daté 21.02.2022; nr. 31, daté 04.10.2021
té Gjykatés Kushtetuese).

24. Né rastin konkret, Gjykata, bazuar né aktet bashkélidhur kérkesés, véren se studentét
e Fakultetit t& Mjekésisé né UMT nuk jané té organizuar né formén e njé organizate né kuptim té
nenit 134, pika 1, shkronja “h”, t& Kushtetutés, por ata i jané€ drejtuar Gjykat€s si njé grupim
individésh. Pér rrjedhojé, pér géllime té legjitimimit té kétij kérkuesi né kuptim té neneve 131,
pika 1, shkronja “f” dhe 134, pika 1, shkronja “i”, t¢ Kushtetutés, né rastin e pretendimeve pér
papajtueshméri té ligjit me Kushtetutén, grupi i studentéve duhet té€ provojé se éshté viktimé e
shkeljes dhe se zbatimi i dispozitave té ligjit té kundérshtuar cenon interesat e tij, duke sjellé
pasoja té drejtpérdrejta dhe reale.

25. Sipas GJEDNJ-sé, kérkuesit mund té pretendojné se jané viktima té njé shkeljeje nése
jané anétaré té njé grupi né rrezik ose gé preken drejtpérdrejt nga legjislacioni. Kérkuesi mund té

pretendojé se njé ligj shkel t€ drejtat e tij/saj dhe pér rrjedhojé €shté “viktime”, sipas kuptimit t&
nenit 34, nése atij i kérkohet té modifikojé sjelljen e tij ose rrezikon té procedohet pér
mosrespektim té ligjit (shih Burden kundér Mbretérisé sé Bashkuar (DhM), nr. 13378/05, § 34,
ECHR 2008; S.A.S. kundér Francés (DhM), nr.43835/11, daté 01.07.2014, § 57).

26. Gjykata konstaton se dispozitat e kundérshtuara té ligjit nr. 60/2023 pércaktojné
kriteret pér pérfitimin e trajtimit t& vecanté nése studentét e Fakultetit t&¢ Mjekésisé né UMT
pranojné nénshkrimin e marréveshjes me pasojé kalimin zyrtarisht té diplomés pérkatése té
arsimit té larté nga institucioni publik i arsimit té larté, ku studenti ka pérfunduar studimet, né
institucionin shéndetésor ku punésohet deri né€ “shlyerjen e detyrimeve pér punésim” sipas afatit
té pércaktuar. Studentét e Fakultetit t€ Mjekésisé, té cilét i jané drejtuar Gjykatés me ankim
kushtetues, jané subjekte té té drejtave kushtetuese té pretenduara té cenuara pér sa kohé qé
pérfshihen né ato kategori gé preken né ményré té drejtpérdrejté nga dispozitat e kundérshtuara.
Me fillimin e vitit akademik ata jané véné pérballé zgjedhjes mes nénshkrimit té marréveshjes
dhe pérfitimit té trajtimit té vecanté apo pagesés sé vlerés sé ploté té kostos sé studimeve.
Parashikimet e dispozitave té kundérshtuara i detyrojné studentét té modifikojné sjelljen né
situatén né té cilén ndodhen, duke u véné pérballé njé zgjedhjeje té re, cka ndikon né interesat e
tyre, vecanérisht pér ata studenté qé nuk kané mundési ekonomike, duke u detyruar té pranojné
kushtet e vendosura pér kalimin e diplomés deri né pérfundimin e afatit té€ detyruar pér punésim.
Pér sa mé sipér, Gjykata vleréson se pér sa kohé gé kéto parashikime ligjore zbatohen né ményré
té drejtpérdrejté dhe reale mbi ta, ata mund té pretendojné se jané viktima té shkeljes, pér
rrjedhojé grupi i studentéve legjitimohet ratione personae, né kuptim té neneve 131, pika 1,
shkronja “f” dhe 134, pikat 1, shkronja “i” dhe 2, t¢ Kushtetutés, pasi provon interesin e
drejtpérdrejté né ¢éshtjen e parashtruar.

27. Pér sa i pérket kriterit té shterimit té mjeteve juridike efektive, né jurisprudencén e saj
Gjykata ka theksuar se né rastet e pretendimeve pér papajtueshmériné e ligjeve me Kushtetutén,
kérkuesi duhet t'i keté pérdorur té gjitha mjetet juridike né dispozicion pér mbrojtjen e sé drejtés
kushtetuese gé cenon ligji i kundérshtuar jo vetém formalisht, por edhe né kuptimin substancial.
Si rregull, ligji zbatohet pérmes akteve té organeve publike ose vendimeve gjygésore, prandaj
individi duhet, sé pari, t'i kundérshtojé ato para gjykatave kompetente, duke shteruar té gjitha
mjetet juridike gé parashikon sistemi yné juridik. Kjo ka réndési edhe pér té provuar se kérkuesi
éshté prekur personalisht, drejtpérdrejt dhe realisht. Megjithaté, ligji ka parashikuar edhe rastet
kur pérmbushja e kétij kriteri éshté e pamundur (legjislacioni nuk parashikon mjete juridike ose
ato jané joefektive). Megenése mijeti juridik mund té jeté i ndryshém, né varési té llojit té

ankimit, efektiviteti i tij vlerésohet jo thjesht nga fakti qé éshté parashikuar me ligj, por edhe nga
zbatueshmeéria e tij. Karakteristika e zbatimit té drejtpérdrejté té ligjit lidhet me aftésiné gé ka
ligji i kundérshtuar pér té cenuar né ményré po té drejtpérdrejté té drejtén themelore individuale
dhe, pér kété arsye, béhet fjalé pér ato raste kur ligji nuk parashikon nxjerrjen e akteve nénligjore
té nevojshme pér zbatimin e tij. Kjo nénkupton se ligji i shkakton pasojat e tij ndaj té drejtave
kushtetuese individuale pa pasur nevojén e detajimit té rregullave shtesé né formén e akteve
nénligjore (shih vendimet nr. 4, daté 21.02.2022; nr. 31, daté 04.10.2021 té Gjykatés
Kushtetuese).

28. Kérkuesi, grupi i studentéve, ka pretenduar se ¢do lloj kundérshtimi gjyqésisht i
dispozitave té ligjit nr. 60/2023 do té rezultonte joefektiv, pasi edhe nése do té investonte
gjykatat e juridiksionit t& zakonshém pér té kérkuar pezullimin e ligjit nr. 60/2023 dhe dérgimin
e tij pér gjykim incidental né Gjykatén Kushtetuese, kjo do té rezultonte né humbje kohe,
shpérdorim té resurseve gjyqgésore, ndérkohé gé pranimi i kérkesés pér kontroll incidental nuk do
té ishte i sigurt. Po késhtu, gjykimi né té tria shkallét e gjygésorit té zakonshém, gofté edhe me
proceduré té pérshpejtuar, do té ishte objektivisht i pamundur té pérfundonte brenda kétij viti
akademik, ¢ka do té sillte pasoja te studentét e vitit té fundit té Fakultetit t&¢ Mjekésisé né UMT.
Nga ana tjetér, gjykatat e juridiksionit té zakonshém nuk mund té pezullojné ligje dhe akte
normative, pasi njé prerogativé e tillé i pérket vetém Gjykatés Kushtetuese.

29. Subjekti i interesuar, Késhilli i Ministrave, ka prapésuar se grupi i studentéve té
Fakultetit t¢ Mjekésisé né UMT nuk legjitimohet, pasi nuk ka shteruar mjetet juridike efektive né
dispozicion, né kuptim té nenit 131, pika 1, shkronja “f”, t€¢ Kushtetutés dhe ligjit nr. 8577/2000.
Ai duhet t’i ngrejé pretendimet né té gjitha shkallét e juridiksionit t&€ zakonshém, duke iu dhéné
mundési gjykatave té zakonshme gé té vlerésojné nése dispozitat e kundérshtuara paragesin
probleme kushtetutshmérie, duke referuar mé pas céshtjen né Gjykaté pérmes gjykimit
incidental.

30. Gjykata vleréson té theksojé, sé pari, se paragitja e kérkesés pér nisjen e kontrollit
incidental té normés nuk pérbén element t€ domosdoshém né kéndvéshtrim té pérmbushjes sé
kriterit té shterimit té mjeteve juridike efektive, megjithaté, si njé formé jo e drejtpérdrejté e
aksesit né gjykimin kushtetues, palét né procesin gjygésor, nése kané véné né lévizje njé té tillg,
mund t€ zgjedhin t’i kérkojné gjykatés sé zakonshme g¢€ t€ investojé Gjykatén Kushtetuese (shih
vendimin nr. 4, daté 21.02.2022 té Gjykatés Kushtetuese).

31. Né kéndvéshtrim té sa mé sipér, Gjykata véren se dispozitat ligjore té kundérshtuara
té ligjit nr. 60/2023 nuk parashikojné nxjerrjen e akteve nénligjore té nevojshme pér zbatimin e

tyre, por ato jané drejtpérdrejt té€ zbatueshme ndaj kérkuesit, si studenté té Fakultetit té Mjekésisé
né UMT, gé prej momentit gé fillon viti akademik, ku ata vihen pérballé zgjedhjes pér
nénshkrimin e marréveshjes, né ményré qé té pérfitojné trajtim té€ vecanté, ose té pagesés sé
vlerés sé ploté té kostos sé studimeve. Kéto dispozita jané drejtpérdrejt té zbatueshme nga
kérkuesi, grupi i studentéve, duke sjellé pasojat e kundérshtuara kushtetutshmérisht. Né kéto
kushte, né lidhje me dispozitat ligjore objekt té kétij gjykimi, kérkuesi nuk ka mjete té tjera né
dispozicion pér té shteruar pérvec vénies né lévizje té kontrollit t& pajtueshmérisé sé tyre me
Kushtetutén, pra paraqgitjes sé ankimit kushtetues individual pér rivendosjen e té drejtave
kushtetuese té pretenduara té cenuara.

B.2. Pér legjitimimin ratione temporis

B.2.1. Pér legjitimimin ratione temporis té kérkuesit, njé grup deputetésh

32. Sipas nenit 50, pika 1, t& ligjit nr. 8577/2000, afati pér paragitjen e kérkesés pér
kontrollin e pajtueshmérisé sé ligjit ose té akteve té tjera normative me Kushtetutén éshté 2 vjet
nga hyrja né fuqgi e aktit. Ligji nr. 60/2023 éshté botuar né Fletoren Zyrtare nr. 123, daté
16.08.2023 dhe ka hyré né fuqi 15 dité pas botimit té tij, pérkatésisht né datén 31.08.2023, kurse
kérkesa éshté paragitur né Gjykaté dorazi né datén 19.10.2023, pra brenda afatit ligjor.

B.2.2. Pér legjitimimin ratione temporis té kérkuesit, njé grup studentésh

33. Sipas kérkuesit cenimi i té drejtave kushtetuese té studentéve éshté materializuar né
momentin e hyrjes né fuqi té ligjit nr. 60/2023, pra né datén 31.08.2023, ose sipas njé
interpretimi mé té gjeré né véshtrim té nenit 4 té ligjit, me fillimin e vitit akademik 2023-2024,
pra né datén 02.10.2023.

34. Lidhur me afatin ligjor té paragitjes sé ankimit kushtetues individual, bazuar né
nenin 50, pika 4, té ligjit nr. 8577/2000, ai duhet té paraqgitet brenda 4 muajve nga konstatimi i
cenimit. Gjykata ka vlerésuar se né rastin e kétij lloj ankimi konstatimi i cenimit si rregull nuk
pérkon me castin e hyrjes né fuqi té ligjit ose aktit normativ. Né kéto raste afati ligjor llogaritet
nga casti kur akti fillon té prodhojé efekte pér kérkuesin ose, théné ndryshe, kur ndaj tij zbatohet
ligji ose akti normativ (shih vendimin nr. 31, daté 04.10.2021 té Gjykatés Kushtetuese).

35. Gjykata véren se ligji nr. 60/2023 éshté botuar né Fletoren Zyrtare nr. 123, daté
16.08.2023 dhe ka hyré né fuqi né datén 31.08.2023, pra pérpara fillimit té vitit akademik 2023-
2024, qé sipas urdhrit té ministrit t¢ Arsimit dhe Sportit éshté data 02.10.2023, dhe pas testimit té
detyruar té pranimit pér studentét e vitit té paré, i cili, referuar akteve té kétij gjykimi, éshté

zhvilluar né periudhén 14-23.08.2023. Pér rrjedhojé, edhe pse studentét gé preken nga ky ligj
kategorizohen né dy grupime: studentét né vitin e paré té studimeve dhe; studentét e ndérmjetém,
ligji i kundérshtuar ka filluar té sjellé efekte pér té gjithé me fillimin e vitit akademik 2023-2024,
gé pérkon me momentin kur, si¢ éshté shprehur Gjykata né analizén e legjitimimit ratione
personae, jané véné pérballé zgjedhjes mes nénshkrimit té marréveshjes dhe pérfitimit té
trajtimit té vecanté ose pagesés sé vlerés sé ploté té kostos sé studimeve. Duke vlerésuar kété si
momentin nga i cili ka filluar té ecé afati 4-mujor pér paragitjen e ankimit kushtetues individual,

Gjykata vleréson se éshté pérmbushur edhe kriteri i legjitimimit ratione temporis.

B.3. Pér legjitimimin ratione materiae

36. Gjykata véren se kérkuesit kané pretenduar cenimin e disa parimeve dhe té drejtave
kushtetuese, mé konkretisht té parimit té sigurisé juridike, té garantuar né nenin 4 té Kushtetutés,
sé drejtés pér puné dhe sé drejtés pér arsimim, té garantuara nga nenet 49 dhe 57 té Kushtetutés,
né kundérshtim me kriteret e kufizimit té parashikuara né nenin 17 té Kushtetutés, sé drejtés pér
té mos iu nénshtruar punés sé detyruar, té garantuar nga neni 26 i Kushtetutés, si edhe parimit té
barazisé pérpara ligjit dne mosdiskriminimit, té garantuar nga neni 18 i Kushtetutés.

37. Gjykata véren se pretendimin pér cenimin e parimit té barazisé pérpara ligjit dhe té
mosdiskriminimit, té garantuar né nenin 18 té Kushtetutés, kérkuesi e ka bazuar né dallimet, pér
shkak té gjendjes ekonomike, gé, sipas tij, krijohen midis kategorive té€ ndryshme té studentéve:
(i) midis studentéve gé ndjekin studimet né Fakultetin e Mjekésisé né UMT, e lidhur kjo me
pagesén e vlerés sé ploté té kostos sé studimeve né rast t& mosnénshkrimit té marréveshjes sé
pércaktuar né nenin 4 té ligjit nr. 60/2023 me studentét gé nénshkruajné marréveshjen, si edhe
(ii) midis studentéve gé ndjekin studimet né Fakultetin e Mjekésisé né UMT dhe studentéve qé
ndjekin studimet né institucionet jopublike té arsimit té larté, pér shkak se mbi kéta té fundit nuk
réndon detyrimi pér nénshkrimin e marréveshjes. Edhe pse kérkuesi ka pretenduar se ky parim
cenohet nga dispozitat ligjore objekt kérkese, né thelb ai e ka lidhur pretendimin me vlerén e
kostos financiare té studimeve gé duhet té pérballojné studentét gé nuk pranojné té nénshkruajné
marréveshjen me institucionet shéndetésore publike. Gjykata véren se metodologjia pér
pércaktimin e kostove té studimeve dhe vlera e saj nuk pércaktohen nga ligji nr. 60/2023, por
jané miratuar me akte nénligjore té organeve té UMT-sé&, gé kané dalé né zbatim té kétij ligji, por
gé nuk jané objekt i kétij gjykimi kushtetues dhe pér mé tepér mund té jené objekt i kontrollit té
juridiksionit t& zakonshém gjyqgésor. Pér rrjedhojé, pretendimi pér cenimin e nenit 18 té
Kushtetutés nuk mund té merret né shqyrtim né kété gjykim kushtetues.

38. Referuar pérmbajtjes sé pretendimeve té tjera té parashtruara né kérkesé, Gjykata
véren se ato gé lidhen me té drejtén pér arsimim, sipas nenit 57 té Kushtetutés, jané mbéshtetur
né cenimin e té drejtave té fituara dhe pritshmérive té ligjshme té studentéve pér shkak té
ndryshimit té kornizés ligjore gqé ka gené né fugi né kohén kur ata kané filluar studimet né
Fakultetin e Mjekésisé (ligji nr. 80/2015 “Pér arsimin e larté dhe kérkimin shkencor né
institucionet e arsimit té larté né Republikén e Shqipérisé”, i ndryshuar (ligji nr. 80/2015)) pér
studentét e ndérmjetém, dhe kur kané vendosur té konkurrojné pér t'u béré pjesé e atij fakulteti,
pér studentét e vitit té paré. Pér rrjedhojé, kéto pretendime do té analizohen né vijim né drejtim té
parimit té sigurisé juridike. Kurse pretendimet qé kané té béjné me cenimin e sé drejtés pér té
fituar mjetet e jetesés me puné té ligjshme té zgjedhur ose té pranuar veté dhe asaj pér té mos iu
nénshtruar punés sé detyruar, pér shkak té ményrés se si jané parashtruar ato, do té shqyrtohen né

vijim né kuptim té pérmbajtjes sé nenit 49, pika 1, té Kushtetutés.

C. Pér themelin e pretendimeve

C.1. Pér cenimin e parimit té sigurisé juridike

39. Sipas kérkuesve, studentét gé ndjekin programin e integruar té ciklit té dyté né
Fakultetin e Mjekésisé né UMT cenohen si pasojé e detyrimeve té parashikuara né dispozitat e
kundérshtuara té ligjit nr. 60/2023, pasi me nénshkrimin e marréveshjes kérkohet kalimi
zyrtarisht i diplomés pérkatése nga institucioni publik i arsimit té larté né institucionin
shéndetésor ku studentét e diplomuar punésohen deri né shlyerjen e detyrimeve pér punésim
sipas afateve pérkatése. Ata studenté gé nuk pranojné té lidhin marréveshjen kané detyrimin té
paguajné koston e ploté té studimeve. Sipas kérkuesve, dispozitat e kundérshtuara kané sjellé njé
pérkeqésim serioz té situatés ligjore té studentéve gé déshirojné té ruajné status quo-né, sidomos
té atyre gé ndjekin vitet e ndérmjetme, té cilét i kané béré pérllogaritjet mbi bazén e kostos sé
ploté té studimeve, si dhe mundésive té tyre ekonomike pér té pérballuar pagesén e tarifés
pérkatése cdo vit, para se té fillonin studimet. Sipas tyre, pérkegésimi i situatés ekonomike e
juridike té studentéve qé nuk déshirojné té lidhin marréveshje nuk i shérben interesit publik dhe
as kufizimi i térheqjes sé diplomés.

40. Subjekti i interesuar, Kuvendi, ka prapésuar se géllimi i ligjvénésit ka gené sigurimi
i njé raporti té drejté midis kufizimit té vendosur dhe interesit publik dhe alternativat e ligjit kané
té b&jné me té drejtén e veté studentit pér té zgjedhur nése déshiron té pérfitojé lehtésité qé
krijohen me nénshkrimin e marréveshjes. Sipas tij, duke gené kjo njé masé proporcionale, veté e

drejta pér arsimim dhe puné nuk cenohet, pasi shteti garanton arsimin e studentéve né fushén e

mjekeésisé sipas parashikimeve ligjore, duke mbuluar edhe njé pjesé té kostove pérkatése. Né
vlerésimin e Kkétij subjekti e drejta e fituar nga studentét e ndérmjetém, gé ndjekin programin e
integruar té ciklit té dyté né Fakultetin e Mjekésisé né UMT nuk cenohet, pasi ndryshimet ligjore
zbatohen pér té ardhmen, duke mos cenuar té drejtat e fituara me nisjen e vitit akademik pér
secilén kategori gé preket prej tyre.

41. Subjekti i interesuar, Késhilli i Ministrave, ka prapésuar se ¢do student ka té drejtén e
zgjedhjes nése déshiron té pérfitojé nga lehtésité gé krijohen me nénshkrimin e marréveshjes apo
né té kundért t’u pérgjigjet detyrimeve qé lindin pér pagesén e tarifave té studimit. Sipas tij, nuk
ka cenim té sé drejtés sé fituar nga studentét e ndérmjetém qgé ndjekin studimet né kété program
studimi, pasi parashikimet ligjore nuk kané efekte prapavepruese, ndérkohé gé ato synojné
punésimin sa mé té shpejté té studentéve té Fakultetit t&¢ Mjekésisé. Sipas kétij subjekti, né rast té
mosrespektimit té kétij detyrimi brenda njé viti nga momenti i lindjes sé té drejtés pér punésim,
ai konsiderohet i pérmbushur dhe studentit t& diplomuar, edhe pse nuk pajiset me diplomén dhe
suplementin e saj, me pérfundimin e procedurave i lind e drejta pér punésim né sistemin
shéndetésor shqiptar.

42. Sipas nenit 57, pika 1, té Kushtetutés kushdo ka té drejtén pér arsimim, kurse sipas
pikés 4 té tij arsimi i larté mund té kushtézohet vetém nga kritere aftésie. Edhe sipas nenit 2, pika
1, té Protokollit Shtesé t& KEDNJ-sé, askujt nuk mund t’i mohohet e drejta pér arsimim (neni 2,
pika 1). Né kété drejtim, GJEDNJ-ja ka theksuar se kjo e drejté, pér veté natyrén e saj, kérkon
rregullim nga shteti, rregullim i cili mund té ndryshojé né kohé dhe vend, né varési té nevojave té
komunitetit dhe té individéve. Eshté e vetékuptueshme se njé rregullim i tillé nuk duhet té cenojé
kurré thelbin e sé drejtés pér arsimim dhe as té bjeré ndesh me té drejtat e tjera té parashikuara né
Konventé (shih “Né lidhje me disa aspekte té ligjeve pér pérdorimin e gjuhéve né arsim né
Belgjiké” kundér Belgjikés nr. 1474/62; 1677/62; 1691/62; 1769/63; 1994/63; 2126/64, daté
23.07.1968, 8 5 (pjesa “Ligji”’); Leyla Sahin kundér Turgisé (DhM), daté 10.11.2005, § 154).

43. Pér sa mé sipér, Gjykata vleréson se e drejta pér arsimim éshté njé e drejté gé
orientohet nga shteti drejt krijimit, zhvillimit, pércjelljes dhe mbrojtjes sé dijeve pérmes
mésimdhénies dhe kérkimit shkencor, duke kontribuar né rritjen e standardeve té demokracisé né
vend, si dhe zhvillimin ekonomik, social dhe kulturor etj. Kufijté ligjoré té rregullimit té késaj té
drejte mund té pércaktohen, rast pas rasti, edhe né varési té nevojave dhe interesave té
pérgjithshém publiké, por duke ruajtur balancén gé ndérhyrja né kété té drejté té jeté né até masé

sa gé té mos ulé né ményré té ndjeshme dhe thelbé&sore ushtrimin e saj.

44. Pér sa i pérket parimit té sigurisé juridike, Gjykata ka theksuar se ky parim ashtu si
edhe mbrojtja e té drejtave té fituara, si dhe e pritshmérive té ligjshme pérbéjné elemente té
parimit té shtetit té sé drejtés, té sanksionuar né nenin 4 té Kushtetutés. Parimi i sigurisé juridike,
pérfshin, krahas qartésisé, kuptueshmérisé dhe géndrueshmérisé sé sistemit normativ edhe
besueshméring e qytetaréve te shteti dhe pandryshueshmériné e ligjit pér marrédhéniet e
rregulluara. Besueshméria ka té béjé me bindjen e individit se nuk duhet té shqetésohet
vazhdimisht ose té jetojé me friké pér ndryshueshmériné dhe pasojat negative té akteve juridike,
té cilat mund té cenojné jetén e tij private ose profesionale dhe té pérkeqésojné njé gjendje té
vendosur me akte té méparshme (shih vendimet nr. 1, daté 16.01.2017; nr. 15, daté 10.03.2016;
nr. 25, daté 28.04.2014 té Gjykatés Kushtetuese). Megjithaté, parimi i sigurisé juridike nuk
garanton c¢do lloj pritshmérie pér mosndryshim té njé situate té favorshme ligjore dhe ai nuk
mund té prevalojé né ¢do rast. Kjo do té thoté se nése paraqgitet rasti gé njé rregullim ligjor
ndryshe i njé marrédhénieje ndikohet drejtpérdrejt nga njé interes i réndésishém publik, me té
gjitha elementet e tij thelbésore, ky interes mund té keté pérparési ndaj parimit té sigurisé
juridike. Né kété piképamje, duhet paré né cdo rast se né c¢faré mase dhe deri ku besimi qé ka
qytetari né situatén e favorshme ligjore paraqitet i rénd€sishém pér t’u mbrojtur dhe cilat jané
arsyet pér njé mbrojtje té tillé (shih vendimet nr. 1, daté 16.01.2017; nr. 37, daté 13.06.2012 té
Gjykatés Kushtetuese).

45. Gjykata véren se né drejtim té sé drejtés kushtetuese pér arsimim neni 57, pika 4, i
Kushtetutés ka parashikuar se ushtrimi i saj né lidhje me arsimin e larté kushtézohet vetém mbi
kritere aftésie. Detyrimet e vendosura né nivel kushtetues jané detajuar nga ligjvénési, né
pérputhje me rezervén ligjore, i cili ka parashikuar rregullat dhe kriteret e pranimit né arsimin e
larté, me géllim materializimin dhe ushtrimin e késaj té drejte. Né kété drejtim ligji nr. 80/2015,
gé ka pércaktuar edhe objektivat kryesoré té arsimit té larté dhe kérkimit shkencor dhe gé synon
té garantojé mundési té barabarta, mbi bazén e merités, pér té gjithé individét gé duan té ndjekin
studimet né arsimin e larté (neni 2), ka pércaktuar edhe se né pérfundim té programit té studimit,
sipas nenit 91 té tij, studenti pajiset me diplomén ose certifikatén pérkatése. Elementet pérbérése,
forma e diplomés dhe procedurat pér regjistrimin pércaktohen nga ministria pérgjegjése pér
arsimin.

46. Pér rrjedhojé, né kohén kur kané filluar studimet e larta né Fakultetin e Mjekésisé, si
edhe kur kané konkurruar pér kété géllim studentét gé jané subjekt i ligjit nr. 60/2023, kriteret e
pranimit dhe rregulli pér pajisjen me diplomé né pérfundim té programit té studimeve kané gené

té pércaktuara nga ligji nr. 80/2015, me té cilat ata jané njohur dhe i kané pranuar si té tilla, ashtu
si edhe tarifat e studimit té pércaktuara nga institucioni pérkatés i arsimit té larté.

47. Me ligjin nr. 60/2023 ligjvénési ka pércaktuar disa rregulla té vecanta pér trajtimin e
studentéve q€ ndjekin programin e integruar t€ studimit t& ciklit t€ dyté “Mjekési e pérgjithshme”
né institucionet publike té arsimit té larté, duke synuar sigurimin e burimeve njerézore pér
kryerjen e shérbimeve té shéndetit publik né institucionet shéndetésore né Republikén e
Shqipérisé (nenet 1 dhe 2). Me kété ligj éshté parashikuar koncepti i “trajtimit té vecanté” té
studentéve té mjekésisé, i cili nuk gjendet né ligjin nr. 80/2015, dhe gé pérfshin punésimin me
prioritet té studentit gé ndjek programin e integruar né Fakultetin e Mjekésisé né UMT, si dhe
pérfitimin nga programet sociale té strehimit. Ky trajtim i vecanté zbatohet si ndaj studentéve qé
jané né vazhdim té studimeve té tyre né Fakultetin e Mjekeésisé (konkretisht studentét e vitit té
dyté deri né vitin e katért dhe ata té vitit té pesté ose té gjashté), ashtu edhe ndaj atyre qé
pranohen né vitin e paré té programit té integruar té studimit t€ ciklit t& dyté “Mjekési e
pérgjithshme” né institucionet publike té arsimit t€ larté nése nénshkruajné marréveshjen qé
lidhet mes tyre dhe ministrisé pérgjegjése pér arsimin e pér shéndetésiné dhe institucionit té
arsimit té larté publik, pérmes sé cilés pranojné té punojné né profesionin e mjekut pas
pérfundimit té studimeve pér jo mé pak se, pérkatésisht, tre, dy dhe pesé vijet, gé shogérohet me
kalimin zyrtarisht té diplomés nga institucioni ku kané pérfunduar studimet né institucionin
shéndetésor ku punésohen deri né€ “shlyerjen e detyrimeve pér punésim”, e cila mund té té€rhiget
pas pérmbushjes sé kétij detyrimi sipas afateve pérkatése. Sipas nenit 5 té ligjit nr. 60/2023, né
rast t&¢ mosnénshkrimit té késaj marréveshjeje, studenti paguan vlerén e ploté té kostos sé
studimeve pérkatése, sipas masés qé éshté miratuar me aktet nénligjore té organeve té UMT-sé, e
cila rezulton té jeté rritur né krahasim me tarifén gé ata kané paguar pérpara hyrjes né fuqi té
kétij ligji.

48. Bazuar né sa mé sipér, Gjykata véren se, né ndryshim nga parashikimet e ligjit nr.
80/2015, dispozitat e kundérshtuara té ligjit nr. 60/2023 kané ndryshuar situatén ligjore té
studentéve té mjekésisé né drejtim té kétyre elementeve: (i) vendosja para zgjedhjes pér
nénshkrimin e njé marréveshjeje pér punésim; (ii) né rast té nénshkrimit t&¢ marréveshjes studenti
nuk pajiset me diplomé pas pérfundimit té studimeve, por ajo mbahet nga institucioni
shéndetésor ku ai punésohet, sipas afatit té pércaktuar nga kéto dispozita dhe léshohet vetém pas
“shlyerjes sé detyrimeve pér punésim”; (iii) né rast t€ mosnénshkrimit t€ marréveshjes paguhet

kosto e ploté e studimeve e miratuar me akte nénligjore té organeve t&€ UMT-sé.

49. Kéto ndryshime, né vlerésimin e Gjykatés, pérbéjné njé pérkegésim té situatés ligjore
té studentéve té mjekésisé, si té atyre té ndérmjetém, ashtu edhe té studentéve gé hyjné rishtazi
né Fakultetin e Mjekésisé né UMT, té cilét nuk jané njohur me kété situaté dhe nuk e kané
pranuar até né momentin gé kané vendosur té konkurrojné prané atij fakulteti. Né kuptim té sé
drejtés pér arsimim, si¢ u theksua mé sipér, ligji nr. 80/2015 ka parashikuar pérvec kritereve,
procedurave dhe rregullave pér zhvillimin e programit mésimor, edhe té drejtén pér pajisjen me
diplomé né pérfundim té kétij programi, sipas secilit cikél té studimeve. Théné kjo, parashikimet
ligjore té kundérshtuara gé parashikojné se studentét, né rast té nénshkrimit t& marréveshjes nuk
kané té drejté té pajisen me diplomé, por kjo e fundit kalohet zyrtarisht nga institucioni i arsimit
té larté né institucionin shéndetésor ku studenti do té punésohet dhe i l&shohet atij vetém me
“shlyerjen e detyrimeve pér punésim”, kané sjellé pasoja negative né té drejtat e fituara té tyre,
sipas parashikimeve ligjore té miratuara né kuptim dhe zbatim té sé drejtés pér arsimim.
Pérkegésimi i situatés ligjore té studentéve, duke parashikuar detyrime dhe rregulla té reja, té
cilat ata nuk i kané njohur dhe as nuk i kané pranuar mé paré, nuk pérputhet me parimin e
sigurisé juridike, pér rrjedhojé pretendimi i kérkuesve né kété drejtim éshté i bazuar.

50. Né vlerésimin e Gjykatés, kéto ndryshime ligjore prekin né dukje té drejtén e
parashikuar nga neni 49, pika 1, i Kushtetutés, sipas té cilés secili ka té drejté té fitojé mjetet e
jetesés me puné gé e ka zgjedhur ose pranuar veté, si dhe té zgjedhé veté vendin e punés (e drejta
pér puné). Pér rrjedhojé, né vijim ajo do té ndalet né vlerésimin nése kjo e drejté kushtetuese e
studentéve éshté kufizuar dhe nése arrin né njé pérgjigje pozitive né kété drejtim, do té vlerésojé
nése ky kufizim plotéson kriteret e nenit 17 té Kushtetutés.

C.2. Pér cenimin e sé drejtés pér puné

51. Sipas kérkuesve, kjo e drejté éshté kufizuar né kundérshtim me kriteret e nenit 17 té
Kushtetutés, pasi nuk i pérgjigjet as interesit publik, as objektivave té veté ligjit nr. 60/2023,
masat e pérdorura jané mé té ashpra se sa duhet pér té arritur objektivin e kérkuar dhe kufizimi
nuk éshté né pérpjesétim té drejté me gjendjen gé e ka diktuar, duke cenuar parimin e
proporcionalitetit. Sipas tyre, parashikimi i nenit 5 té ligjit nuk i pérgjigjet objektivit kryesor té
tij, gé ka té béjé me sigurimin e stafit mjekésor né periudhé afatgjaté dhe sanksioni ekonomik i
vendosur nga kjo dispozité i detyron studentét né gjendje té véshtiré ekonomike té pranojné té
lidhin marréveshjen ose ndéshkon studentét gé nuk pranojné ta nénshkruajné até, duke rritur né
ményré eksponenciale tarifén e studimit. Né vlerésimin e kérkuesve nuk ekziston njé situaté

emergjente, pasi nuk ka ulje t& numrit t¢ mjekéve né raport me popullsiné dhe mjetet e pérdorura

nuk jané té domosdoshme, gé do té thoté se synimi mund té arrihej me mjete té tjera dhe stimuj
té tjeré ekonomiké ose socialé, si dhe ndérhyrja nuk éshté e pérshtatshme pér realizimin e
géllimit té synuar. Sipas kérkuesve, masat nuk jané té lidhura né ményré té arsyeshme me
objektivin, jané arbitrare, té padrejta dhe té bazuara né vlerésime alogjike, ndérkohé qé edhe
masa e mbajtjes sé diplomés pér t&¢ mundésuar zbatimin e ligjit &shté e pajustifikueshme, pasi
shteti i ka té gjitha mjetet ligjore pér té garantuar zbatimin e marréveshjes sé nénshkruar me
studentét.

52. Subjekti i interesuar, Kuvendi, ka prapésuar se plotésohen kriteret e nenit 17 té
Kushtetutés, sepse e drejta pér kujdes shéndetésor synon mbrojtjen e sé drejtés sé jetés, pér
rrjedhojé shteti ka interes publik gé té ndérhyjé né kété aspekt, pasi ekziston njé nevojé mjaft e
larté pér té garantuar plotésimin e shérbimeve té shéndetit publik me burime njerézore. Sipas tij,
interesi publik né garantimin e shérbimit mjekésor pér popullsiné mbizotéron ndaj pritshmérisé
sé studentéve. Alternativat qé paraget ligji kané té béjné me té drejtén e studentit pér té zgjedhur
nése déshiron té pérfitojé lehtésité gé krijohen me nénshkrimin e marréveshjes pér té punuar né
profesionin e mjekut, pas pérfundimit té studimeve, né institucionet shéndetésore né vend dhe
jané hartuar né pérputhje me nevojat e diktuara né vend. Sipas Kkétij subjekti, ligji garanton
punésimin e mjekéve té diplomuar dhe nuk ka cenim né thelbin e sé drejtés pér puné, pér
rrjedhojé nuk ka tejkalim té kufizimeve té parashikuara né KEDNJ.

53. Subjekti i interesuar, Késhilli i Ministrave, ka prapésuar se jané respektuar Kkriteret e
parashikuara né nenin 17 té Kushtetutés dhe se interesi publik né garantimin e shérbimit
mjekésor pér popullsiné mbizotéron ndaj pritshmérisé sé kérkuesve, e cila nuk mund té keté
prioritet. Sipas tij, ligji ndihmon né mbajtjen e talentit vendas né sistemin shéndetésor shqiptar,
duke parandaluar largimin e tij jashté shtetit dhe pérmes dispozitave té kundérshtuara synohet
punésim sa mé i shpejté i studentéve té mjekésisé, duke detyruar institucionet punédhénése pér
respektimin e kétij parashikimi ligjor, i cili, né rast t¢ mosrespektimit brenda njé viti nga
momenti i lindjes sé té drejtés pér punésim pér studentét, konsiderohet i pérmbushur. Sipas kétij
subjekti, ligji ka efekt té pérkohshém dhe pavarésisht politikave té zbatuara ka nevojé imediate
pér té adresuar né ményré shteruese fenomenin e largimit t& mjekéve nga sistemi dhe nga vendi.
Sipas tij, dispozitat ligjore u japin studentéve té drejtén té zgjedhin kushtet pér trajtimin e
vecanté dhe detyrimin e punésimit pas pérfundimit té studimeve né njé ményré gé respekton
liriné dhe vullnetin e individit.

54. Né kuptim té nenit 49, pika 1, t&¢ Kushtetutés, né jurisprudencén kushtetuese éshté
theksuar se kjo e drejté pérfshin zgjedhjen e profesionit, vendit té punés, si dhe sistemit té

kualifikimit profesional, me géllim sigurimin e mjeteve té jetesés né ményré té ligjshme.
Zgjedhja e profesionit, si¢ parashikohet nga dispozita kushtetuese, éshté njé e drejté e individit,
né kuptimin qé ai i pérkushtohet njé veprimtarie pér té siguruar mjetet e jetesés. Kjo e drejté
pér té pérfituar me puné té ligjshme fiton réndési edhe nga piképamja sociale, pasi puna si
profesion éshté njé vleré edhe pér kontributin qé i sjell shogérisé né térési (shih vendimet nr.
17, daté 23.03.2023; nr. 9, daté 23.03.2010; nr. 20, daté 11.07.2006 té Gjykatés Kushtetuese).

55. Gjykata vleréson té theksojé se edhe e drejta pér té fituar mjetet e jetesés me puné té
zgjedhur dhe pranuar veté dhe pér té zgjedhur vendin e punés, e garantuar nga neni 49, pika 1, i
Kushtetutés nuk éshté absolute dhe ajo mund té jeté objekt i kufizimeve né pérputhje me kriteret
e nenit 17 té Kushtetutés, i cili lejon kufizimin e té drejtave dhe lirive themelore vetém me ligj,
pér interes publik ose mbrojtjen e té drejtave té té tjeréve. Po né kuptim té késaj dispozite,
kufizimi duhet té jeté né pérpjesétim me gjendjen gé e ka diktuar até, t& mos cenojé thelbin e
lirive dhe té drejtave, si dhe té mos tejkalojé kufizimet e parashikuara nga KEDNJ-ja.

56. Gjykata véren, si¢ theksoi mé sipér gjaté trajtimit té parimit té sigurisé juridike, se me
miratimin e ligjit nr. 60/2023 ligjvénési ka pasur si géllim té sigurojé burimet njerézore pér
kryerjen e shérbimeve té shéndetit publik né institucionet shéndetésore né Republikén e
Shqipérisé népérmjet pércaktimit té rregullave pér trajtimin e vecanté té studentéve gé ndjekin
programin e integruar té studimit t& ciklit t&€ dyté “Mjekési e pérgjithshme” né institucionet
publike té& arsimit té larté (neni 2). Koncepti “trajtim i vecanté”, sipas kétij ligji, pérfshin
punésimin me prioritet té studentit gé ndjek programin e integruar né Fakultetin e Mjekésisé né
UMT, si dhe pérfitimin nga programet sociale té strehimit dhe ai zbatohet si pér studentet gé jané
né vazhdim té studimeve té tyre né Fakultetin e Mjekésisé, ashtu edhe pér ata qé regjistrohen né
vitin e paré té programit té studimeve, me kushtin e nénshkrimit té marréveshjes me ministriné
pérgjegjése pér arsimin, ministriné pérgjegjése pér shéndetésiné dhe institucionin e arsimit té
larté publik (neni 4, pika 1, shkronja “c”, pika 2, shkronja “b” dhe pika 3, shkronja “b”, té ligjit
nr. 60/2023) pérmes sé cilés studenti pranon té punojé né profesionin e mjekut pas pérfundimit té
studimeve pér jo mé pak se pesé, tre dhe dy vjet, periudhé gjaté sé cilés diploma géndron prané
institucionit shéndetésor ku punésohet deri n€ “shlyerjen e detyrimeve pér punésim” sipas kétyre
afateve. Né rast t¢ mosnénshkrimit té késaj marréveshjeje, neni 5 i ligjit parashikon se studenti
paguan vlerén e ploté té kostos sé studimeve pérkatése, e cila miratohet me akte nénligjore.

57. Pér rrjedhojé, Gjykata vleréson se parashikimet ligjore té kundérshtuara kané prekur té
drejtat e studentéve té Fakultetit té Mjekésisé né UMT, si té atyre té ndérmjetém, qé kané filluar
dhe vijuar studimet né pérputhje me njé kornizé tjetér ligjore, ashtu edhe té studentéve gé kané

Vendim i Gjykatés Kushtetuese
Kérkues: Njé grup deputetésh t& Kuvendit (jo mé pak se 1/5 e deputetéve) dhe njé grup studentésh té Fakultetit té
Mjekésisé té Universitetit t¢ Mjekésisé Tirané



hyré rishtazi né Fakultetin e Mjekésisé, té cilét nuk i kané njohur dhe pranuar rregullimet e reja
ligjore né momentin gé kané vendosur té zgjedhin kété profesion, pra té konkurrojné prané atij
fakulteti. Parashikimi i instrumenteve té reja ligjore gé lejon ekzekutimin e skemés sé hyrjes né
punésim sjell ndérhyrje né té drejtén kushtetuese pér té pranuar dhe zgjedhur veté vendin e
punés, né kuptim té nenit 49 té Kushtetutés, pér sa kohé i vendos studentét para zgjedhjes sé
nénshkrimit té€ marréveshjes ose, né té kundért, pagesés sé vlerés sé ploté té kostos sé studimeve.
Né vlerésimin e Gjykatés, né themel té sé drejtés kushtetuese pér puné géndron vullneti i
individit pér té siguruar mjetet e jetesés me puné té zgjedhur ose té pranuar prej tij, vullnet gqé né
kété rast rezulton té jeté i vesuar pér shkak té formulés té pérzgjedhur nga ligjvénési pér té véné
né zbatim skemén e re té punésimit té studentéve té mjekésisé pas pérfundimit té studimeve. Kjo
ndérhyrje e ligjvénésit pérbén kufizim té ushtrimit lirisht té sé drejtés sé studentéve gé pas
pérfundimit té studimeve té zgjedhin, né pérputhje me kualifikimin e tyre profesional, vendin e
punés ku déshirojné té ushtrojné profesionin né ményrén dhe formén gé ata vendosin veté. Pér
rrjedhojé, detyrimi i studentéve gé né rast té lidhjes sé marréveshjes me kohézgjatje dy, tre dhe
pesévjecare té punojné, pérgjaté késaj periudhe, prané institucionit shéndetésor ku kalohet
diploma nga institucioni i arsimit té larté publik deri n€ “shlyerjen e detyrimeve pér punésim”,
pérbén kufizim té nenit 49, pika 1, té Kushtetutés.

58. Théné sa mé sipér, Gjykata do té vlerésojé né vijim nése ky kufizim ka respektuar
kriteret e nenit 17 t€ Kushtetutés, pra nése éshté béré me ligj, pér interes publik dhe nése éshté
respektuar kriteri i pérpjesétimit midis ndérhyrjes dhe gjendjes gé e ka diktuar até.

59. Né lidhje me kriterin e paré té kufizimit “vetem me ligj”, qéllimi i tij éshté ofrimi i
garancive sa mé té plota né rastin e kufizimeve dhe pér kété shkak kompetent duhet té jeté vetém
njé organ dhe pikérisht organi mé i larté ligjvénés (shih vendimet nr. 21, daté 18.04.2023; nr. 4,
daté 21.02.2022; nr. 11, daté 09.03.2021 té Gjykatés Kushtetuese). Gjykata véren se ky kriter
éshté respektuar, pasi ndérhyrja éshté béré me ligjin nr. 60/2023, i cili é&shté miratuar nga
Kuvendi, sipas procedurave té parashikuara pér kété géllim.

60. Pér sa i pérket kriterit té dyté té kufizimit, pér interes publik, Gjykata ka theksuar se
éshté e véshtiré té radhiten né ményré shteruese céshtjet gé pérbéjné interes publik ose té arsyes
publike gé cojné né kufizimin e njé té drejte themelore, pasi interesi publik duhet kuptuar né
sensin relativ, né varési té situatave té ndryshme qgé krijohen. Ato mund té renditen vetém
negativisht, pra né aspektin e kufizimit t¢ ¢cdo rasti konkret. Né praktikén kushtetuese éshté

pranuar tashmé se ligjvénési, parimisht, &shté i liré té veprojé brenda hapésirés sé tij normuese,

duke pércaktuar garté dhe rast pas rasti géllimet qé kérkon té arrijé (shih vendimet nr. 20, daté
20.04.2021; nr. 16, daté 01.03.2017; nr. 1, daté 16.01.2017 té Gjykatés Kushtetuese).

61. Gjykata vleréson se, referuar subjekteve té interesuara, Kuvendit dhe Késhillit té
Ministrave, interesi publik i evidentuar né ¢éshtjen konkrete éshté i lidhur drejtpérdrejt me
miréfunksionimin e skemés sé kujdesit shéndetésor dhe garantimin e plotésimit té nevojave pér
burime njerézore né kryerjen e shérbimeve té shéndetit publik né institucionet shéndetésore, i cili
rezulton té jeté i larté, prandaj ligji éshté hartuar né pérputhje me nevojat e diktuara né vend.
Gjykata véren se sipas nenit 55 té Kushtetutés shtetasit gézojné né ményré té barabarté té drejtén
pér kujdes shéndetésor dhe sigurim shéndetésor nga shteti, i cili ka detyrimin pér té ndérhyré me
géllim sigurimin e saj pér té gjithé gytetarét pérmes ofrimit té kujdesit shéndetésor né
institucionet e shéndetit publik. Kurse sipas nenit 59, pika 1, shkronja “c”, té€ Kushtetutés, shteti,
brenda kompetencave kushtetuese dhe mjeteve gé disponon, synon edhe standardin mé té larté
shéndetésor t¢ mundshém. Referuar nenit 2 té ligjit nr. 60/2023, ai synon sigurimin e burimeve
njerézore pér kryerjen e shérbimeve té shéndetit publik né institucionet shéndetésore né
Republikén e Shqipérisé népérmjet pércaktimit té rregullave pér trajtimin e vecanté té studentéve
qé ndjekin programin e integruar té studimit t& ciklit t€¢ dyt€ “Mjekési e pérgjithshme” né
institucionet publike té arsimit té larté. Pér rrjedhojé, Gjykata vleréson se né rastin konkret ka njé
interes publik gé ka justifikuar ndérhyrjen né té drejtén e studentéve pér punésim, pér sa kohé gé
me rregullimet ligjore té kundérshtuara synohet té garantohet ofrimi i shérbimit shéndetésor, né
kuptim té nenit 55, pika 1, té Kushtetutés, si dhe garantimi i standardeve té shéndetit publik,
sipas nenit 59, pika 1, shkronja “c”, t€ Kushtetutés.

62. Né kushtet kur jané pérmbushur dy kriteret e mésipérme té kufizimit, Gjykata vleréson
té analizojé kriterin tjetér, até té proporcionalitetit té ndérhyrjes, né thelb té té cilit géndron
ekuilibrimi 1 drejté i interesave, vlerésimi objektiv, si dhe shmangia e konfliktit népérmjet
pérzgjedhjes sé mjeteve té duhura pér realizimin e tyre (shih vendimet nr. 30, daté 05.07.2021;
nr. 20, daté 20.04.2021; nr. 16, daté 01.03.2017 té Gjykatés Kushtetuese). Pér vlerésimin e
proporcionalitetit té ndérhyrjes merret né shqyrtim balanca ndérmjet démit té shkaktuar individit
dhe sé& mirés sé pérgjithshme té shoqgérisé, masa e mbrojtjes nga arbitrariteti gé ofrojné
procedurat ligjore, si dhe mundésia e shtetit pér té€ pérdorur ményra a mjete té tjera pér té arritur
géllimin. Shteti, brenda mundésive, duhet té kufizojé ndérhyrjen né minimum, duke kérkuar
zgjidhje alternative dhe, pérgjithésisht, duke u pérpjekur t’i arrijé géllimet né ményré sa mé pak
té démshme nga piképamja e té drejtave té njeriut (shih vendimin nr. 17, daté 23.04.2010 té

Gjykatés Kushtetuese). Masat mund té jené té shuméllojshme, por ajo gé ka réndési né kété rast

Vendim i Gjykatés Kushtetuese
Kérkues: Njé grup deputetésh t& Kuvendit (jo mé pak se 1/5 e deputetéve) dhe njé grup studentésh té Fakultetit té
Mjekésisé té Universitetit t¢ Mjekésisé Tirané



éshté gé thelbi i kétij aktiviteti té individit t&¢ mos cenohet deri né até masé sa té béhet i
pamundur ushtrimi i tij (shih vendimet nr. 37, daté 01.12.2022; nr. 52, daté 05.12.2012; nr. 18,
daté 14.05.2003 té Gjykatés Kushtetuese).

63. Parimi i proporcionalitetit imponon evidentimin e nevojés reale té ndérhyrjes né té
drejtat individuale né njé situaté konkrete (shih vendimet nr. 20, daté 20.04.2021; nr. 1, daté
16.01.2017 té Gjykatés Kushtetuese). Pérve¢ késaj, pérdorimi i kétyre mjeteve duhet té jeté i
domosdoshém, ¢cka do té thoté se synimi nuk mund té arrihet me mjete té tjera. Domosdoshmeéria
lidhet edhe me pérdorimin e mjeteve mé pak té démshme pér subjektet gé u cenohen té drejtat
dhe lirité. Né drejtim té nénkriterit t¢ domosdoshmérisé, né vlerésimin e Gjykatés kufizimi éshté
jokushtetues nése provohet se ka mjete té tjera té disponueshme qé do té ishin né ményré té qarté
efektive pér arritjen e géllimit, por, né té njéjtén kohé, edhe mé pak kufizuese té té drejtave dhe
lirive themelore. Po késhtu, ndérhyrja pér kufizimin e njé té drejte ose lirie té béhet me mjete té
pérshtatshme gé i pérgjigjen drejt géllimit gé synohet té arrihet. Pér sa i pérket nénkriterit té
pérshtatshmérisé, masa e ndérmarré si kufizuese e sé drejtés duhet té sjellé efektin e duhur dhe té
realizojé synimin pér té cilin éshté pérzgjedhur (shih vendimet nr. 70, daté 27.12.2023; nr. 30,
daté 05.07.2021; nr. 16, daté 01.03.2017 té Gjykatés Kushtetuese).

64. Gjykata thekson se ajo nuk ka kompetencé té analizojé nése masa e ndérhyrjes éshté
mé e drejta dhe mé e duhura pér arritjen e géllimit té synuar, por detyré e saj éshté té vlerésojé
nése ligjvénési ka respektuar kufijté kushtetues té hapésirés sé tij vlerésuese. Sipas standardeve
té saj jurisprudenciale, Gjykata mban né konsideraté prezumimin e pajtueshmérisé sé aktit
normativ me Kushtetutén, derisa palét t’i provojné asaj t€ kundértén (shih vendimet nr. 30, daté
02.11.2022; nr. 5, daté 27.01.2017; nr. 52, daté 26.07.2016 té Gjykatés Kushtetuese).

65. Né kuptim té nénkriterit té nevojés, gé kérkon lidhjen e arsyeshme mes kufizimit dhe
gjendjes qé kérkon ndérhyrje, Gjykata véren se, si¢ ka theksuar mé sipér né drejtim té interesit
publik té ndérhyrjes, géllimi i miratimit té ligjit nr. 60/2023 éshté garantimi nga shteti, pér
shtetasit e tij, i gézimit né ményré té barabarté té té drejtave qé burojné nga neni 55 i
Kushtetutés. Situata faktike e evidentuar né kohén e miratimit té kétij ligji, e provuar edhe gjaté
kétij gjykimi dhe gé lidhet me problematikat né drejtim té raportit t¢ numrit t&¢ mjekéve dhe
popullsisé, éshté rrethané qé bén té qarté ekzistencén e nevojés pér té vepruar nga ana e
ligjvénésit né miratimin e ligjit nr. 60/2023, e cila éshté e tillé gé justifikon kufizimin e sé drejtés
pér puné té garantuar nga neni 49, pika 1, i Kushtetutés.

66. Né drejtim té nénkriterit té domosdoshmeérisé, Gjykata véren se punésimi me prioritet
i mjekéve té sapodiplomuar sipas nenit 4 té ligjit nr. 60/2023, kushtézohet: sé pari, me

punésimin né institucionet shéndetésore brenda vendit dhe, sé dyti, me punésimin me afat pér
njé periudhé dy, tre ose pesévjecare, gé pércaktohet nga viti akademik né cilin éshté duke kryer
studimet studenti gé pranon té lidhé marréveshjen me institucionin shéndetésor. Sipas fjalisé sé
paré té nenit 6 té kétij ligji, studenti gqé pérfundon programin e integruar té studimit té ciklit té
dyté “Mjekési e pérgjithshme” né institucionet publike t& arsimit t& larté dhe ka nénshkruar
marréveshje sipas pércaktimeve té kétij ligji punésohet me prioritet né institucionet
shéndetésore nga momenti i lindjes sé té drejtés pér punésim.

67. Gjaté gjykimit rezultoi se numri i pérgjithshém i mjekéve gé ofrojné shérbim né
sistemin shéndetésor éshté 5400, gqé né raport me numrin e popullsisé i takon 1.93 mjeké pér ¢do
1000 banoré. Numri i pozicioneve vakante pér mjeké éshté 482, numri i mjekéve né moshé
pensioni éshté 213 dhe numri i mjekéve gé largohen ¢do vit jashté vendit éshté rreth 200. Bazuar
né té dhénat e mésipérme, sikurse éshté deklaruar né seancé edhe nga subjekti i interesuar,
Késhilli i Ministrave, rezultojné se jané 1000 vende vakante pér mjeké dhe aktualisht vendet
vakante pér mjeké té pérgjithshém né sistemin shéndetésor jané 4% e numrit total té personelit
mjekésor né kujdes parésor. Né kété kuptim, Gjykata vleréson se parashikimi ligjor gé rregullon
skemén e punésimit té studentéve té rinj qé diplomohen, me géllim qgé ata té punésohen dhe té
shérbejné né shérbimin shéndetésor publik pér té siguruar nevojat e popullsisé né té gjithé
vendin, né ményré gé qytetarét té gézojné né meényré té barabarté té drejtén pér kujdes
shéndetésor, éshté njé masé qé konsiderohet e domosdoshme pér arritjen e synimit té ligjvénésit.
Skema e re e hyrjes né punésim e studentéve té mjekésisé pas pérfundimit té studimeve rezulton
té keté gené ményra pér té zgjidhur situatén me té cilén po pérballej sistemi shéndetésor né vend
dhe pér té garantuar zbatimin e nenit 55 té Kushtetutés. Gjykata ka theksuar se lidhur me
jokushtetutshmériné e pretenduar argumentet e parashtruara duhet té jené bindése, pér t’i dhéné
mundési asaj té vlerésojé nése zgjidhjet e aplikuara shkelin normat dhe vlerat kushtetuese (shih
vendimet nr. 30, daté 02.11.2022; nr. 5, daté 27.01.2017; nr. 52, daté 26.07.2016 té Gjykatés
Kushtetuese). Né kété kuptim edhe nga veté kérkuesit, né lidhje me mundésité reale pér té
miratuar ndonjé skemé tjetér té punésimit, nuk u evidentua ndonjé masé ose skemé tjetér gé
mund té pérdorej né kété drejtim, e cila mund té sillte té njéjtin efekt té déshiruar dhe qé do té
ishte eficiente pér pérmbushjen e géllimit té synuar dhe, nga ana tjetér, mé pak ose aspak
kufizuese e té drejtave té studentéve. Né kéto kushte, Gjykata vleréson se masa e kundérshtuar
plotéson edhe kérkesén e té genit e domosdoshme.

68. Pér sa i pérket nénkriterit té pérshtatshmérisé sé masés, Gjykata vleréson té analizojé
nése kohézgjatja e masés sé punésimit té detyruar plotéson kété kriter, pra nése ajo pritet té sjellé

efektin e duhur dhe té realizojé synimin pér té cilin éshté pérzgjedhur. Sipas dispozitave ligjore
té kundérshtuara, konkretisht nenit 4 té ligjit nr. 60/2023, detyrimi shtrihet gqé nga studentét e
vitit té paré té Fakultetit t¢ Mjekésisé pér njé afat pesévijecar, i cili éshté i pritshém té zbatohet jo
mé shpejt se viti 2029, kur ata pérfundojné ciklin e studimeve sipas programit mésimor dhe té
pérfundojé jo mé voné se viti 2034, kur ata shlyejné detyrimin sipas marréveshjes sé nénshkruar
me institucionin e shérbimit publik. Pér studentét e vitit té€ pesté ose té gjashté gé pranojné té
nénshkruajné marréveshjen e punésimit prioritar, zbatimi i késaj skeme éshté e pritshme té fillojé
jo mé shpejt se viti 2024, kurse pér studentét e tjeré té ndérmjetém, té vitit té dyté deri né vitin e
katért, ajo pritet té zbatohet jo mé shpejt se viti 2026. Gjykata véren se pavarésisht se ligji ka
efekt té pérkohshém, pasi sipas dispozités kalimtare (neni 9) ai i shtrin efektet né periudhén nga
viti akademik 2023-2024 deri né vitin akademik 2027-2028, duke marré parasysh kété formulé té
zbatimit té késaj skeme, rezulton se masa e parashikuar nga ligjvénési aktualisht prek pesé breza
studentésh né ményré té ploté ose té pjesshme, bazuar kjo né vitin e studimeve né té cilin
ndodhen aktualisht dhe pér njé periudhé kohore té gjaté, e cila, né vlerésimin e Gjykatés, nuk
éshté e pérshtatshme né lidhje me urgjencén e ndérhyrjes legjislative né drejtim té efekteve té
pritshme té saj. Pér mé tepér, kohézgjatja e masés sé punésimit sipas késaj skeme pér periudhén
pesévjecare éshté gati e barabarté me kohézgjatjen e ploté té ciklit té studimeve pér programin e
integruar gjashtévjecar.

69. Gjykata vleréson se subjektet e interesuara, edhe pse kishin barrén e provés né kété
drejtim, nuk arritén té provojné se kjo masé éshté e pérshtatshme, duke e lidhur até me efektet e
pritshme aktuale qé kané sjellé nevojén e ndérhyrjes dhe me pasojat e saj né kohé, né drejtim té
efekteve té pritshme pér té ardhmen, pra se afati i kohézgjatjes sé késaj mase, e pércaktuar né
varési té viteve té studimit né té cilat ndodhen studentét e ndérmjetém ose ata gé kané fituar té
drejtén pér té filluar studimet para hyrjes né fugi té ndryshimeve ligjore té kundérshtuara, éshté
mjeti mé i pérshtatshém pér té siguruar nevojat e popullatés pér kujdes shéndetésor. Gjykata mé
sipér ka konstatuar raportin e numrit t& mjekéve né raport me popullatén, raport ky gé u vlerésua
se krijon véshtirési né sigurimin e skemés sé kujdesit shéndetésor dhe garantimin e té drejtave té
shtetasve pér té pérfituar kété kujdes nga shteti né ményré té barabarté. Gjaté kétij gjykimi
rezultoi, gjithashtu, se ka pasur rritje graduale t€ numrit té kuotave té celura pér ¢do vit pér
programin e studimit “Mjekési e pérgjithshme” né¢ UMT, duke arritur rreth 500 t€ tilla brenda
vitit 2024. Edhe sipas vendimit nr. 17, daté 10.03.2023 té senatit akademik t¢ UMT-s&, numri i
kuotave té pranimit pér vitin akademik 2023-2024 né fakultetin “Mjekési e pérgjithshme”,

programi “Master 1 Shkencave”, éshté 464. Referuar fakteve té rezultuara gjaté kétij gjykimi,

prurjet nga UMT-ja pér mjeké té diplomuar vit pas viti, né periudhén gé shtrihen efektet e kétij
ligji, jané mé té médha se nevojat aktuale pér té punésuar mjeké té pérgjithshém né vendet
vakante, té cilat mund té plotésohen nga studentét e diplomuar péraférsisht brenda dy-tre vjetéve.
Pavarésisht kétyre masave gé jané duke u marré dhe gé synojné té sigurojné géllimin e
ligjvénésit té evidentuar mé sipér, subjektet e interesuara nuk kané arritur té justifikojné se né
cfaré ményre lidhja e marréveshjeve dhe mbajtja e diplomés deri né€ “shlyerjen e detyrimeve pér
punésim”, sipas afateve ligjore, pér studentét gé pérfundojné studimet né Fakultetin e Mjekésisé
do té sjellé efektin e déshiruar, ndérkohé kur numri i vendeve vakante né sistemin shéndetésor
éshté 1000, ndérsa numri i kuotave pér studenté né Fakultetin e Mjekésisé éshté rreth 500 né vit.

70. Po késhtu, Gjykata véren se praktika e punésimit té mjekéve brenda vendit pér nevoja
té tij éshté zbatuar pér periudha té pérkohshme, né ményra té ngjashme, edhe né vende té tjera, si
Suedia, Spanja, Danimarka, Kazakistani ose Afrika e Jugut, por né ndryshim nga parashikimet e
nenit 4 té ligjit nr. 60/2023, afati nuk rezulton té keté tejkaluar gjysmén e kohézgjatjes sé
studimeve. Né ndryshim nga kéto raste té ngjashme, raporti né rastin e Shqipérisé rezulton té
jeté, duke iu referuar afatit pesévjecar té punésimit né raport me gjashté vjetét e studimit, né
masén 83%.

71.Pér sa mé sipér, Gjykata vleréson se dispozitat e kundérshtuara, konkretisht
parashikimet e nenit 4 té ligjit nr. 60/2023, né pjesén qé parashikojné afatet pér punésim pas
pérfundimit té studimeve, sjellin kufizim té sé drejtés kushtetuese té studentéve pér té zgjedhur
vendin e punés, té garantuar nga neni 49, pika 1, i Kushtetutés. Né kuptim té testit té
proporcionalitetit, skema e zgjedhur éshté mé e ashpér sesa ishte e nevojshme pér arritjen e
géllimit té synuar né raport me rrethanat gé e kané diktuar até. Detyrimi i studentéve pér té
zgjedhur mes nénshkrimit ose jo té marréveshjes, me pasojén gé né rast té nénshkrimit diploma
kalohet zyrtarisht né institucionin shéndetésor ku punésohen deri né “shlyerjen e detyrimeve pér
punésim” ka guar né mohim térésor té sé drejtés pér té zgjedhur vendin e punés, sipas kushteve
dhe kritereve me té cilat studentét jané njohur dhe i kané pranuar né momentin gé kané nisur
studimet apo kané konkurruar pér kété géllim.

72. Duke u nisur nga premisa gé afatet e pércaktuara nga neni 4 i ligjit nr. 60/2023 nuk
jané proporcionale, si dhe duke pasur parasysh se afati pesévjecar i parashikuar né pikén 1,
shkronjat “b” dhe “c” t€ kétij neni &shté gati i nj&jté me veté kohézgjatjen e studimeve, ashtu
edhe duke marré né konsideraté eksperiencat e ngjashme té vendeve té tjera, Gjykata vleréson té
rishikohet ky afat deri né njé kufi jo mé té gjaté sesa tre vjet. Po késhtu, ligjvénési duhet té
rishikojé me géllim gé té garantojé parimin e proporcionalitetit t¢ ndérhyrjes edhe afatet e tjera

tre dhe dyvjecare té pércaktuara respektivisht né pikén 2, shkronjat “a” dhe “b” dhe pikén 3,
shkronjat “a” dhe “b” té nenit 4 té ligjit nr. 60/2023.

73. Sipas nenit 48 té ligjit nr. 8577/2000, kur ka lidhje midis objektit t& kérkesés dhe
akteve té tjera normative vendos pér ¢do rast Gjykata. Né kuptim té késaj dispozite, Gjykata
vleréson se, né kuadér té testit té proporcionalitetit, cenimi i té drejtave kushtetuese té garantuara
nga nenet 49, pika 1, dhe 57 té Kushtetutés vjen edhe pér shkak t€ mungesés sé parashikimeve
ligjore né nenin 6 té ligjit nr. 60/2023, né drejtim té: (i) kritereve objektive té punésimit me
prioritet, (ii) trajtimit financiar né kuadér té sigurimit t& mjeteve té nevojshme té jetesés, sipas
nenit 49, pika 1, té Kushtetutés, (iii) pérllogaritjes sé pagesés sé periudhés né pritje né
kohézgjatjen e detyrimit pér punésim, nése shteti nuk iu siguron vend pune studentéve, sepse ata
gjaté vitit té paré té pritjes nuk kané mundési punésimi tjetér, megenése nuk e disponojné ende
diplomén dhe, pér rrjedhojé, démtohen nga masa e parashikuar.

74. Gjykata ka theksuar domosdoshmériné gé paraget pér funksionimin e shtetit té sé
drejtés shmangia e boshllékut ligjor, por edhe funksionin e saj si ligjvénés negativ pér garantimin
e kushtetutshmérisé, e cila né respektim té parimit té ndarjes dhe balancimit té pushteteve nuk
mund té ndérhyjé né kompetencat e ligjbérésit pér té normuar rregullimin e drejté té dispozitave
ligjore (shih vendimet nr. 4, daté 15.02.2021; nr. 31, daté 19.11.2003 té Gjykatés Kushtetuese).
Né kuptim té nenit 76, pika 5, té ligjit nr. 8577/2000, duke gené se mungesa e parashikimeve té
mésipérme pérbén boshllék ligjor, si pasojé e té cilit kané ardhur pasoja negative né té drejtat
themelore té studentéve té Fakultetit t¢ Mjekésisé, Gjykata vleréson se ato duhet té plotésohen
nga ligjvénési né pérputhje me arsyetimin e kétij vendimi, duke pércaktuar ai veté ¢éshtjet dhe
parimet gé duhet té zbatohen né kété rast, brenda njé afati qé konsiderohet té caktohet tre muaj
nga hyrja né fugi e vendimit.

75. Pér rrjedhojé, deri né miratimin e rregullimeve té reja ligjore nga ligjvénési nénshkrimi
1 marréveshjes sé parashikuar n€ nenin 4, pika 1, shkronja *“c”, pika 2, shkronja “b” dhe pika 3
shkronja “b”, t€ ligjit nr. 60/2023 nuk mund t€ realizohet deri n€ momentin e hyrjes né fuqi té
afateve té reja ligjore, té cilat duhet té respektojné kriteret e nenit 17 té Kushtetutés.

76. Né pérfundim, Gjykata vleréson se pretendimet e kérkuesve pér cenimin e sé drejtés
pér arsimim, té garantuar nga neni 57 i Kushtetutés té lidhur me parimin e sigurisé juridike, si
dhe pér cenimin e sé drejtés pér té zgjedhur veté vendin e punés, té garantuar nga neni 49, pika 1,
I Kushtetutés, jané pjesérisht té bazuara, sipas arsyetimit t&¢ mésipérm té kétij vendimi, ndaj

kérkesa pranohet pjesérisht.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té neneve 131, pika 1,
shkronja “a” dhe 134, pikat 1, shkronjat “c” dhe “i” dhe 2, té Kushtetutés, si dhe neneve 72 dhe
76, pika 5, t& ligjit nr. 8577, daté 10.02.2000 “Pér organizimin dhe funksionimin e Gjykatés

Kushtetuese t& Republikés sé Shqipéris€”, t& ndryshuar, me shumicé votash,

VENDOSI:
1. Pranimin pjesérisht té kérkesés.
2. Shfuqizimin e fjaléve “5 (pesé) vjet” n€ nenin 4, pika 1, shkronja “b”, “5-vjecar” né nenin
4, pika 1, shkronja “c”, “3 (tre) vjet” n€ nenin 4, pika 2, shkronja “a”, “3-vje¢ar” n€ nenin
4, pika 2, shkronja “b”, “2 (dy) vjet” né nenin 4, pika 3, shkronja “a”, “2-vjecar” né
nenin 4, pika 3, shkronja “b”, t€ ligjit nr. 60/2023 “Pér trajtimin e veganté té studentéve
gé ndjekin programin e integruar té studimit té ciklit t€ dyté “Mjekési e pérgjithshme” né

institucionet publike t& arsimit té larte”.

3. Konstatimin e ometimit ligjor né nenin 6 té ligjit nr. 60/2023 “Pér trajtimin e vecanté té
studentéve gé ndjekin programin e integruar t€ studimit té ciklit t€ dyté “Mjekési e
pérgjithshme” né institucionet publike té arsimit té larté”, lidhur me mungesén e kritereve
objektive té punésimit me prioritet, trajtimin financiar né kuadér té sigurimit té mjeteve té
nevojshme té jetesés, si dhe pérllogaritien e pagesés sé periudhés né pritje né
kohézgjatjen e detyrimit pér punésim.

4. Detyrimin e Kuvendit té Republikés sé Shqipérisé gé té miratojé ndryshimet e nevojshme
ligjore brenda 3 (tre) muajve nga hyrja né fuqi e kétij vendimi.

5. Heqgjen e masés sé pezullimit té zbatimit té ligjit nr. 60/2023 “Pér trajtimin e vecanté té
studentéve gé ndjekin programin e integruar té studimit té ciklit t& dyté “Mjekési e
pérgjithshme” né€ institucionet publike té arsimit t& larté”.

Ky vendim éshté pérfundimtar dhe hyn né fugi ditén e botimit né Fletoren Zyrtare.

Marré mé 25.01.2024
Shpallur mé 26.02.2024

Mendim pjesérisht kundér

1. Né gjykimin kushtetues té véné né lévizje nga kérkuesit, 30 deputeté té& Kuvendit (jo
mé pak se 1/5-ta e deputetéve) dhe 37 studenté té Fakultetit t6 Mjekésisé té Universitetit té
Mjekésisé sé Tiranés (UMT), me objekt shfugizimin e disa dispozitave té ligjit nr. 60/2023 “Pér
trajtimin e vecanté té studentéve gé ndjekin programin e integruar té studimit té ciklit té dyté
“Mjekési ¢ Pérgjithshme” né institucionet publike t€ arsimit té larté”, jam pjesérisht kundér
géndrimit té shumicés, pasi vlerésoj se kérkesa duhej té ishte pranuar térésisht. Né mbéshtetje té
nenit 132, pika 3, té Kushtetutés dhe nenit 72, pika 8, té ligjit nr. 8577/2000, gé parashikojné
publikimin e mendimit té pakicés sé bashku me vendimin pérfundimtar té Gjykatés, parashtroj né
vijim argumentet qé mbéshtesin géndrimin tim.

2. Ligji nr. 60/2023 ka pér géllim sigurimin e burimeve njerézore, profesionistéve né
institucionet e shérbimit shéndetésor né vend népérmjet pércaktimit té rregullave pér trajtimin e
vecanté té studentéve gé ndjekin programin e integruar té studimit té ciklit t& dyté “Mjekési e
pérgjithshme” né institucionet publike t€ arsimit t€ larté (neni 2), por edhe rritjen e interesit té
tyre pér té punuar né sektorin shéndetésor publik si pjesé e rritjes sé investimeve né shéndetési.
Né funksion té kétij géllimi, ai u ofron kétyre studentéve trajtim té vecanté, né aspektet e
punésimit me prioritet pas pérfundimit té studimeve dhe té pérfitimit nga programet sociale té
strehimit (neni 3, pika 1).

3. Kérkuesit kané kundérshtuar nenin 4, pikat 1, shkronja “c”, 2, shkronja “b”, 3,
shkronja “b”, si dhe nenin 5, fjalia e paré, té ligjit nr. 60/2023. Neni 4 parashikon se trajtim té
vecanté pérfitojné: (i) kandidati gé pranohet né programin e integruar té studimit té ciklit té dyté
“Mjekési e pérgjithshme” né institucionet publike té arsimit té larté (pika 1, shkronja “c”); (ii)
studenti i vitit té dyté deri né vitin e katért akademik (pika 2, shkronja “b”); (iii) studenti i vitit té
pesté ose té gjashté né kété program (pika 3, shkronja “b”’), kur pranojné kalimin zyrtarisht té
diplomés pérkatése té arsimit té larté nga institucioni publik i arsimit té larté, ku ka pérfunduar
studimet, né institucionin shéndetésor ku punésohet, deri né shlyerjen e detyrimeve pér punésim,
sipas afateve, pérkatésisht 5-vjecar, 3-vjecar dhe 2-vjecar, me té drejtén gé pas pérmbushjes sé
detyrimit té punésimit kandidati té térnegé diplomén universitare. Ndérsa neni 5 parashikon se
studenti gé nuk pranon té nénshkruajé marréveshjen pér té punuar né njé institucion shéndetésor
né vend, publik ose privat, nga data e lindjes té sé drejtés pér punésim me ministriné pérgjegjése

pér arsimin, ministriné pérgjegjése pér shéndetésiné dhe institucionin e arsimit té larté publik,

sipas pércaktimeve té pikave 2 dhe 3 té nenit 4 té kétij ligji, paguan vlerén e ploté té kostos sé
studimeve (fjalia e pareé).

4. NEé pérfundim té gjykimit, shumica ka vendosur té shfugizojé vetém afatet prej pesé,
tre dhe dy vjet té detyrimit pér punésim, té parashikuara respektivisht né nenin 4, pikat 1,
shkronjat “b” dhe “c”, 2, shkronjat “a” dhe “b”, si dhe 3, shkronjat “a” dhe “b”, t€ ligjit nr.
60/2023, me arsyetimin se ato kufizojné té drejtén e studentéve pér té zgjedhur dhe pranuar
vendin e punés, té garantuar nga neni 49, pika 1, i Kushtetutés. Sipas shumicés, ndonése
ndérhyrja éshté vendosur me ligj dhe ka interes publik, ajo nuk éshté proporcionale, pasi skema e
zgjedhur éshté mé e ashpér sesa ishte e nevojshme pér arritjen e géllimit té synuar né raport me
rrethanat gé e kané diktuar até (shih paragrafét 57, 59, 61 dhe 71 té vendimit).

5. Nuk pajtohem me kété géndrim té shumicés, pasi ajo, né thelb, pranon se skema
ligjore e zgjedhur e punésimit me prioritet éshté né pérputhje me Kushtetutén, por i duhet
modifikuar vetém kohézgjatja e detyrimit pér punésim, duke e shkurtuar até (shih paragrafin 72
dhe 76 té vendimit). Pérkundér kétij géndrimi, vlerésoj se, né térési, mekanizmi ligjor i punésimit
me prioritet té studentit gé ndjek programin e integruar té studimit té ciklit té dyté pér mjekési né
institucionet publike, nuk respekton parimin e proporcionalitetit té ndérhyrjes gé ai bén né té
drejtat themelore pér té zgjedhur ose pranuar veté vendin e punés dhe pér arsimim, té garantuara
nga nenet 49, pika 1 dhe 57, té Kushtetutés.

6. Pér sa i takon vlerésimit té parimit té propocionalitetit né ndérhyrjet qé kufizojné té
drejtat dhe lirité themelore, Gjykata ka zhvilluar disa kritere: (i) nése objektivi i ligjvénésit éshté
mjaftueshmérisht i réndésishém pér té justifikuar kufizimin e sé drejtés; (ii) nése masat e marra
jané té lidhura né ményré té arsyeshme me objektivin, ato nuk mund té jené arbitrare, té padrejta
ose té bazuara mbi vlerésime alogjike; (iii) nése mjetet e pérdorura nuk jané mé té ashpra se sa
duhet pér té arritur objektivin e kérkuar - sa mé té médha efektet e démshme té masés sé
pérzgjedhur, aq mé tepér duhet t€ jeté i rénd€sishém objektivi pér t’u arritur, né ményré qé masa
té justifikohet si e nevojshme. Proporcionaliteti i njé kufizimi vlerésohet rast pas rasti, duke
pasur parasysh gé kriteret e mésipérme té mos analizohen veg e veg, por té gérshetuara me njéra-
tjetrén (shih vendimet nr. 21, daté 18.04.2023; nr. 20, daté 20.04.2021; nr. 33, daté 08.06.2016
té Gjykatés Kushtetuese).

7. Gjaté gjykimit kushtetues té ¢éshtjes ka rezultuar se ligji nr. 60/2023 é&shté miratuar
pér té garantuar ofrimin e kujdesit shéndetésor. Ky i fundit pérbén jo vetém njé objektiv social té
parashikuar nga neni 59, pika 1, shkronja “c”, 1 Kushtetutés, por edhe njé t€ drejté themelore té

garantuar nga neni 55 i saj. Subjektet e interesuara, Kuvendi dhe Késhilli i Ministrave, kané

parashtruar se ligji u pérgjigjet nevojave té diktuara né vend lidhur me mungesat e burimeve
njerézore, sfidave pér t’i mbajtur burimet ekzistuese né gendrat shéndetésore, si dhe pér té
motivuar profesionistét e shéndetit pér t€ vazhduar punén né Shqipéri, me géllim garantimin e
shérbimit mjekésor pér popullsiné. Késhilli i Ministrave, né seancén plenare té datés 21.12.2023,
ka deklaruar se pér 4 vjetét e ardhshme éshté e pritshme té jené rreth 1000 pozicione vakante né
sektorin e shéndetésisé.

8. NE& kéto rrethana dhe bazuar né kriteret e zhvilluara nga jurisprudenca kushtetuese,
céshtja gé shtrohej pér zgjidhje pérpara Gjykatés ishte analiza e kujdesshme e situatés pér té
identifikuar pérmasén e nevojés pér mjeké té rinj gqé duhet té ushtrojné profesionin né Shqipéri,
logjikén dhe ndershmériné ¢ mekanizmit ligjor “marréveshje pérpara pranimit né programin e
studimit pér té ushtruar profesionin né Shqipéri dhe né rast mospranimi, me sanksion pagimin e
kostos sé ploté té studimeve né arsimin publik”, si dhe ashpérsiné e kétij mekanizmi.

9. Fillimisht duhet evidentuar se, si¢ shénohet né relacionin shogérues, nisma pér
miratimin e ligjit éshté ndérmarré nga Késhilli i Ministrave pa gené pjesé e programit vjetor
analitik té projektakteve pér vitin 2023, té miratuar me vendimin e datés 27.12.2022. Programi
vjetor i projektakteve éshté njé prej instrumenteve té parashikuar nga legjislacioni né fuqi (shih
nenin 27 té ligjit nr. 9000, daté 30.01.2003 “Pér organizimin dhe funksionimin e Késhillit té
Ministrave” dhe pikat 2, shkronja “¢”, 7, 8, 9 dhe 10 té rregullores sé miratuar me vendimin nr.
584, daté 28.08.2003, té ndryshuar), bazuar né rolin kushtetues té Késhillit t¢ Ministrave pér té
pércaktuar drejtimet e pérgjithshme té politikés shtetérore (neni 100 i Kushtetutés). Nga ana
tjetér, né relacionin shogérues té projektligjit éshté shénuar se nisma é&shté né pérputhje me
programin politik té Késhillit t€ Ministrave té miratuar me vendimin nr. 68/2021, daté
17.09.2021 té Kuvendit, si dhe me disa strategji kombétare, sikurse ajo pér zhvillim dhe integrim
(2022 — 2030), e arsimit (2021 — 2026), si dhe e shéndetésisé (2021-2030). Megjithaté, né asnjé
prej kétyre dokumenteve programore dhe strategjike nuk rezulton té jeté parashikuar njé nismé e
tillé ligjore, por ato pérmbajné vetém angazhime té pérgjithshme pér pérmirésimin e burimeve
njerézore me géllim ofrimin e shérbimeve cilésore.

10. Né vijim, Késhilli i Ministrave, bazuar né nenin 83, pika 2, t& Kushtetutés i ka
propozuar Kuvendit gé shqyrtimi dhe miratimi i projektligjit té béhet me proceduré té
pérshpejtuar, pér shkak té nevojés emergjente gé ai paraget pér miratimin dhe hyrjen né fuqi,
pérpara fillimit té procedurave pér aplikimin dhe regjistrimin e kandidatéve pér studenté né

fushén e mjekésisé pér vitin akademik 2023-2024 (shih fagen 11 té relacionit shogérues té

projektligjit). Mbi bazén e kétij propozimi Kuvendi ka miratuar ligjin nr. 60/2023 me proceduré
té pérshpejtuar parlamentare né seancén plenare té datés 21.07.2023.

11. Pér sa mé lart, kjo nismé éshté pérfshiré né kalendar pa planifikim, si dhe éshté
hartuar dhe miratuar me urgjencé. Kjo do té thoté se ka munguar vlerésimi logjik dhe analiza e
pérshtatshme e nevojés faktike — pérmasa e largimit té profesionistéve té fushés sé mjekésisé
jashté vendit, pérfshiré kétu edhe ndikimin qé mund té keté né kété nevojé numri i mjekéve té
diplomuar né institucionet e arsimit privat gé operojné né vend, si dhe mundésia e pérdorimit té
alternativave té tjera mé pak kufizuese pér t’iu pérgjigjur nevojés faktike.

12. Ligji nr. 60/2023 i shtrin efektet né periudhén nga viti akademik 2023-2024 deri né
vitin akademik 2027 — 2028 (neni 9), pra pérmes tij preken 10 breza studentésh, té cilét
detyrohen té ushtrojné profesionin né Shqipéri pas pérfundimit té studimeve. Béhet fjalé pér 5
breza té ploté studentésh me nga 6 vjet, pér aq sa éshté kohézgjatja e ploté e ciklit té studimeve
pér programin ¢ integruar t€ studimit “Mjekési e Pé&rgjithshme”, ndérsa 5 breza studentésh
preken pjesérisht sipas vitit né té cilin ndodhen aktualisht deri né pérfundimin e programit (shih
paragrafin e dyté té pikés 5 té pérgjigjes sé dhéné me shkrim nga Késhilli i Ministrave me
shkresén e datés 05.01.2024). Né kontekst té pérmbajtjes dhe géllimit té ligjit &shté e garté gé
kategoria e individéve qé preken pérfshin studentét dhe mjekét e rinj gé jané né profesion deri 5
vjet pas diplomimit.

13. Gjaté gjykimit kushtetues ka rezultuar se né sistemin shéndetésor ofrojné shérbim
5400 mjeké, qé nénkupton 1.93 mjeké pér ¢cdo 1000 banoré (shih fagen 6, paragrafi i treté, té
relacionit shogérues té projektligjit). Aktualisht, sistemi shéndetésor ka 4 % pozicione vakante
(482) mjeké, 213 mjeké jané né moshé pensioni, ndérsa ¢do vit largohen jashté vendit rreth 200
mjeké (shih pikén 1 té pérgjigjes sé dhéné me shkrim nga Keéshilli i Ministrave me shkresén e
datés 05.01.2024). Pér sa i takon moshés sé mjekéve gé largohen jashté vendit dhe llojit té
arsimit té ndjekur prej tyre (publik ose privat), né gjykim nuk u paraqitén té dhéna. Nga ana
tjetér, pér t’iu pérgjigjur situates s€ largimit t€ mjekéve, né Universitetin e Mjekésis€é Tirané ka
pasur rritje graduale t€ numrit t€ kuotave té ¢elura pér ¢do vit pér programin e studimit “Mjekési
¢ Pérgjithshme”, duke arritur né 464 t¢ tilla brenda vitit 2024 (shih vendimin nr. 17, daté
10.03.2023 té Senatit Akademik t& UMT-sé).

14. Nga analiza e kétyre té dhénave konstatohet lehtésisht se gjendja e burimeve

njerézore né sistemin shéndetésor nuk mund té cilésohet si nevojé emergjente, si¢ kané

té miréarsimuar dhe té kualifikuar, i njohur edhe si ikja e trurit (brain drain), éshté tepér
shoetésues, por ai duket se ekziston né té gjithé rajonin e Ballkanit.! Megjithaté, ky fenomen
vendas dhe rajonal nuk mund té thjeshtohet duke e adresuar até si njé ¢éshtje gé ka lidhje vetém
me sektorin e mjekésisé ose vetém me mjekét gé studiojné dhe diplomohen né programet e
arsimit publik. Madje subjekti i interesuar, Kuvendi pohoi né gjykim se tendenca dhe fryma qé
mbizotéron tek té rinjté shqiptaré, pa pérjashtuar edhe studentét e mjekésisé, éshté ajo e largimit
jashté vendit. Po késhtu, largimi i mjekéve té sapodiplomuar jashté vendit nuk éshté njé situaté
gé u krijua né ményré té befté, gé té gjente té papérgatitura autoritetet politikébérése dhe
vendimmarrése né Shqipéri.

15. Né kéndvéshtrim té sa mé sipér dhe duke mbajtur né konsideraté se Shqipéria éshté
njé vend né zhvillim, gé éshté prekur nga lévizjet demografike té& popullsisé, pérfshiré edhe
I8vizjen e liré jashté vendit té té rinjve dhe profesionistéve, vlerésoj se né gjykim nuk u provua
gé nevoja pér mjeke té rinj té keté pérmasa emergjente té atij niveli gé té justifikonte miratimin e
njé mekanizmi ligjor kaq té ashpér. Nga ana tjetér, pranimet né programet e studimit nga UMT-
ja vit pas viti jané né rritje dhe duket se jané mé té larta sesa numri i mjekéve qé largohen (shih
paragrafin 13 mé sipér). Pér mé tepér, duket se né situatén né fjalé nuk jané pérfshiré treguesit
gé gjenerohen nga universitetet private té mjekésisé, té cilat kané kuota vjetore té planifikuara
dhe numér té konsiderueshém mjekésh té rinj qé diplomohen vit pas viti.

16. Nén kété optiké, ¢moj se subjektet e interesuara nuk arritén té shpjegonin né ményré
té arsyeshme dhe bindése né gjykim se pérse kjo situaté u vlerésua prej tyre emergjente né até
mas€¢ q¢ t€ diktonte hartimin e nj€ ligji “emergjent”, jashté programit legjislativ dhe me
proceduré té pérshpejtuar. Po késhtu, nuk duket gé vlerésimi pér ndérmarrjen e njé nisme té tillé
té keté gené logjik dhe i ndershém, pasi ai i detyron studentét, pérfshiré edhe ata gé jané me
mundési té kufizuara financiare familjare dhe personale, té nénshkruajné njé marréveshje me
pasoja financiare pér ta. Né kété kuptim, tarifa e studimit né arsimin publik éshté shuméfishuar
duke u barazuar me kostot e studimit. Konkretisht, kostoja/tarifa e studimit aktualisht llogaritet
né 248,975 leké pér student (shih paragrafin 4 té vendimit) nga 45,000 leké gé ka gené. Kjo vleré
&shté shumé e lart€ dhe e kthen “marréveshjen pérpara pranimit né programin e studimit pér té
ushtruar profesionin né Shqipéri” né vetvete né sanksion ekonomik, pasi i detyron studentét gé
té pranojné ta nénshkruajné ose ndéshkon ata gqé nuk pranojné ta nénshkruajné até, duke u hequr

atyre mundésiné e zgjedhjes.

1 https://www.gmfus.org/news/reversing-brain-drain-western-balkans

17. Nga ana tjetér, pretendimi i subjekteve té interesuara se ky mekanizém éshté analog
me até té Shkollés sé Magjistraturés éshté i pabazuar, pasi ky i fundit i ofron kandidatit gé gjaté
periudhés sé ndjekjes sé programit té formimit fillestar té pérfitojé njé bursé shkollimi, e cila
pérllogaritet me pérgindje mbi pagén bruto fillestare té tij, té cilén ai éshté i detyruar ta kthejé
térésisht ose 50%, né rastet e parashikuara shprehimisht né ligj (shih nenin 19 té ligjit nr.
96/2016, daté 06.10.2016 “Pér statusin e gjyqtaréve dhe prokuroréve né Republikén e
Shqipérisé”, té ndryshuar dhe nenin 267 té ligjit nr. 115/2016, daté 03.11.2016 “Pér organet e
geverisjes sé sistemit té drejtésisé”, té ndryshuar). Kjo do té thoté se kandidatét pér magjistraté
pérfitojné bursé shkollimi dhe detyrohen té kthejné eventualisht vetém bursén e pérfituar,
pérkundér detyrimit t€ studentéve t€ mjekésisé pér t’u sanksionuar me kostot e studimit.

18. Nén kété analizé, rezulton se detyrimi né fjalé aplikohet vetém ndaj studentéve té
mjekésisé né institucionet e arsimit publik dhe né njé masé té tillé gé nuk éshté né raport té drejté
me nivelin e jetesés. Kjo barré béhet akoma edhe mé e ndjeshme, nése mbahet né konsideraté se
ligjvénési pér té béré té zbatueshém ligjin ka vendosur edhe ndalimin e térhegjes sé diplomés. Né
kété kontekst, cmoj se mekanizmi ligjor, né térési, nuk éshté rrjedhojé e njé vlerésimi logjik dhe
e bén raportin midis tij dhe nevojés té shpérpjesétuar dhe né até masé gé e shndérron até né
arbitrar dhe té padrejté.

19. Pér rrjedhojé, mbéshtetur né argumentet e mésipérme, vlerésoj se Gjykata duhej té
kishte pranuar kérkesén e kérkuesve dhe té vendoste shfugizimin e dispozitave ligjore, sipas
objektit.

Anétare: Marsida Xhaferllari

Mendim pjesérisht kundér

1. Né ¢éshtjen objekt gjykimi kam votuar pér pranimin e kérkesés sipas objektit, ndaj dhe
né vijim do té parages argumentet mbi té cilat mbéshtetet ky géndrim.

2. Shumica ka arritur né konkluzionin e shfugizimit vetém té fjaléve qé parashikojné
afatet ligjore pér punésim pas pérfundimit té studimeve, né dispozitat objekt kundérshtimi, pér
shkak té mosrespektimit té parimit té proporcionalitetit, né drejtim té néntestit té
pérshtatshmérisé. Sipas saj, afatet e pércaktuara nga neni 4 i ligjit nr. 60/2023 nuk jané
proporcionale, si dhe duke pasuar parasysh se afati pesé vjecar, i parashikuar né pikén 1,
shkronjat “b” dhe “c” t€ kétij neni, &shté gati i njéjté me veté kohézgjatjen e studimeve, dhe duke
marré né konsideraté eksperiencat e ngjashme té vendeve té tjera, ajo vleréson gé té rishikohet
ky afat deri né njé kufi jo mé té gjaté sesa tre vjet. Po késhtu ligjvénési duhet té rishikojé me
géllim gé té garantojé parimin e proporcionalitetit té ndérhyrjes edhe afatet e tjera tre dhe dy
vjecare té pércaktuara né pikén 2, shkronjat “a” dhe “b” dhe pikén 3, shkronjat “a” dhe “b” t&
nenit 4 té ligjit nr. 60/2023 (shih paragrafin 72 té vendimit). Ndérsa né vlerésimin tim, né vetvete
masa ndérhyrése legjislative, pra punésimi me detyrim né sistemin mjekésor publik pas
diplomimit té studentéve té mjekésisé dhe pagesa e kostove té studimit né rast mospranimi té
nénshkrimit té kontratés pér punésim, nuk plotéson kriterin kushtetues té proporcionalitetit, né
drejtim té secilit prej nénkritereve té testit té proporcionalitetit, pérkatésisht nevojés,
domosdoshmérisé dhe pérshtatshmérisé, té analizuara sé bashku ose veg e veg.

3. Né parim, né gjykimin tim, zbatimi i ligjit objekt shqyrtimi imponon njé barré té
tepruar mbi studentét dhe né kété ményré déshton né arritjen e njé ekuilibri té drejté midis
interesit publik pér mbrojtjen e shéndetit publik dhe ofrimit té kujdesit mjekésor, nga njéra ané,
dhe interesit té studentéve pér arsim publik dhe sé drejtés pér puné té ligjshme e gé duhet ta
zgjedhin veté, nga ana tjetér.

4. Referuar ¢éshtjes konkrete, rezulton se Kuvendi, né bazé té propozimit té¢ Késhillit té
Ministrave dhe né zbatim té procedurés sé pérshpejtuar parlamentare, ka miratuar ligjin nr.
60/2023. Ky ligj ka parashikuar njé mekanizém pérmes sé cilit studentéve gé ndjekin programin
e integruar t&€ studimit t€ ciklit t& dyt€ “Mjekési e pérgjithshme” né institucionet publike té
arsimit té larté u ofrohet njé trajtim e vecanté, i cili, né kuptim té nenit 3, pika 1, té ligjit, pérfshin
punésimin me prioritet té tyre pas pérfundimit té studimeve, si dhe té drejtén pér té pérfituar nga
programet sociale té strehimit. Ky trajtim pérfitohet si nga kandidati gé pranohet rishtazi né

programin e integruar té studimit té ciklit t€ dyté “Mjekési e pérgjithshme” né institucionet

publike té arsimit té larté, ashtu edhe nga studenti i vitit t& dyté deri né vitin e katért akademik
dhe nga studenti i vitit té pesté ose té gjashté (student i ndérmjetém) né kété program, kur pranon
té nénshkruajé marréveshje me ministriné pérgjegjése pér arsimin, ministriné pérgjegjése pér
shéndetésiné dhe institucionin e arsimit té larté publik. Sipas marréveshjes, studenti duhet té
punojé né profesionin e mjekut pas pérfundimit té studimeve pér, respektivisht, jo mé pak se
pesé vijet, tre vjet dhe dy vjet, né institucionet shéndetésore né Republikén e Shqipérisé, si dhe
pranon kalimin zyrtarisht té diplomés pérkatése té arsimit té larté nga institucioni publik i arsimit
té larté, ku ka pérfunduar studimet, né institucionin shéndetésor ku punésohet deri né shlyerjen e
detyrimeve pér punésim sipas afatit, pérkatésit, 5-vjecar, 3-vjecar dhe 2-vjecar, me té drejtén gé
pas pérmbushjes sé detyrimit té punésimit té térhegé diplomén universitare (neni 4, pika 1,
shkronja “c”, pika 2, shkronja “b”, pika 3, shkronja ‘b”, i ligjit nr. 60/2023). Ndérkohé studenti
gé nuk pranon té nénshkruajé marréveshjen sipas pércaktimeve té pikave 2 dhe 3 té nenit 4,
paguan vlerén e ploté té kostos sé studimeve (neni 5 i ligjit nr. 60/2023).

5. Kérkuesit né lidhje me kéto parashikime ligjore, té cilat i kundérshtojné si né cenim té
sé drejtés pér arsim dhe sé drejtés pér punésim, kané pretenduar se pér ndérhyrjen nuk ekziston
njé situaté emergjente, gé té keté ulje té numrit t¢ mjekéve né raport me popullsing. Mjetet e
pérdorura nuk jané té domosdoshme, gé do té thoté se synimi mund té arrihej me mjete té tjera.
Garantimi i shérbimit mjekésor nuk ka asnjé lidhje me pagimin e vlerés sé ploté té kostos sé
studimeve, ndérhyrja nuk éshté e pérshtatshme pér realizimin e kétij géllimi, si dhe nuk e
influencon até. Objektivi i ligjvénésit nuk éshté mjaftueshmérisht i réndésishém pér té justifikuar
kufizimin e sé drejtés (shih paragrafin 9.2. t& vendimit).

6. Po né kété drejtim, Kuvendi ka prapésuar se kriteret pér vendosjen e kufizimit sipas
nenit 17 té Kushtetutés jané plotésuar. E drejta pér kujdes shéndetésor synon mbrojtjen e sé
drejtés sé jetés, pér rrjedhojé shteti ka interes publik gé té ndérhyjé né kété aspekt. Qéllimi i
ligjvénésit gjaté hartimit dhe miratimit té ligjit nr. 60/2023 ka gené sigurimi i njé raporti té drejté
midis kufizimit t& vendosur dhe interesit publik. Pér sa i pérket kriterit té proporcionalitetit,
interesi publik né garantimin e shérbimit mjekésor pér popullsiné mbizotéron ndaj pritshmérisé
sé studentéve, gé jané né ndjekje e sipér té programit té studimit né mjekeési, pér té vijuar edhe
kohén e mbetur té studimit me té njéjtin trajtim dhe kushte gé kané pasur deri mé sot (shih
paragrafét 10.2.1. dhe 10.2.2. té vendimit). Edhe subjekti i interesuar, KM-ja, ka prapésuar se
pandemia botérore COVID-19 ka gjeneruar efekte negative, ndaj politikat pér rimékémbje duhet

té rimodelohen. Ligji objekt shqyrtimi éshté hartuar né pérputhje me strategjité kryesore né vend,

e konkretisht me qéllimet e politikave né fushat e arsimit, shéndetésisé dhe punésimit (shih
paragrafin 11.2. té vendimit).

7. Lidhur me kufizimet e té drejtave themelore kushtetuese, Gjykata ka njé jurisprudencé
té konsoliduar, sipas sé cilés pér vlerésimin e proporcionalitetit t& ndérhyrjes merret né shqyrtim
balanca ndérmjet démit té shkaktuar individit dhe sé mirés sé pérgjithshme té shogérisé, masa e
mbrojtjes nga arbitrariteti gé ofrojné procedurat ligjore, si dhe mundésia e shtetit pér té pérdorur
ményra a mjete té tjera pér té arritur géllimin. Shteti, brenda mundésive, duhet té kufizojé
ndérhyrjen né minimum, duke kérkuar zgjidhje alternative dhe, pérgjithésisht, duke u pérpjekur
t’1 arrijé qéllimet n€ ményré sa mé pak t€ démshme nga piképamja e té drejtave té njeriut (shih
vendimin nr. 17, daté 23.04.2010 té Gjykatés Kushtetuese). Pérdorimi i kétyre mjeteve duhet té
jeté i domosdoshém, cka do té thoté se synimi nuk mund té arrihet me mjete té tjera.
Domosdoshmeéria lidhet edhe me pérdorimin e mjeteve mé pak té démshme pér subjektet gé u
cenohen té drejtat dhe lirité. Po késhtu, ndérhyrja pér kufizimin e njé té drejte ose lirie té béhet
me mjete té pérshtatshme qé i pérgjigjen drejt géllimit gé synohet té arrihet (shih vendimet nr.
30, daté 05.07.2021; nr. 20, daté 20.04.2021; nr. 16, daté 01.03.2017 té Gjykatés Kushtetuese).

8. Po sipas Gjykatés, pér vlerésimin e proporcionalitetit duhen mbajtur né konsideraté
disa nénkritere: (i) nése objektivi i ligjvénésit éshté mjaftueshmérisht i réndésishém pér té
justifikuar kufizimin e sé drejtés; (ii) nése masat e marra jané té lidhura né ményré té arsyeshme
me objektivin, ato nuk mund té jené arbitrare, té padrejta ose té bazuara mbi vlerésime alogjike;
(iii) nése mjetet e pérdorura nuk jané mé té ashpra se sa duhet pér té arritur objektivin e kérkuar,
sa mé té médha efektet e démshme té masés sé pérzgjedhur, ag mé tepér duhet té jeté i
réndésishém objektivi pér t’u arritur, né ményré qé masa té justifikohet si e nevojshme (shih
vendimet nr. 20, daté 20.04.2021; nr. 11, daté 09.03.2021; nr. 33, daté 08.06.2016 té Gjykatés
Kushtetuese).

9. Pérveg sa mé lart, kjo Gjykaté mban né konsideraté prezumimin e pajtueshmérisé sé
aktit normativ me Kushtetutén, derisa palét t’i provojné asaj t&€ kundértén. Kjo do té thoté se
lidhur me jokushtetutshmériné e pretenduar argumentet e parashtruara duhet té jené bindése, pér
t’1 dhéné mundési késaj Gjykate t€ vlerésoj€ nése zgjidhjet e aplikuara shkelin normat dhe vlerat
kushtetuese (shih vendimet nr. 30, daté 02.11.2022; nr. 5, daté 27.01.2017; nr. 52, daté
26.07.2016 té Gjykatés Kushtetuese). Ndérsa, né véshtrim té kontrollit kushtetues té respektimit
té parimit té proporcionalitetit &shté thelbésore té theksohet se nuk i takon Gjykatés té pércaktojé
nése mjeti i pérzgjedhur éshté ményra mé e pérshtatshme, mé e arsyeshme ose e duhura, por roli

i saj éshté té kontrollojé nése pérmbajtja e veté dispozités normative éshté e pajtueshme me té

drejtat, lirit¢é dhe parimet themelore kushtetuese (shih vendimin nr. 55 daté 21.07.2015 té
Gjykatés Kushtetuese).

10. Né véshtrim té standardeve té sipérpérmendura, né rastin konkret duhet analizuar
nése kérkuesit arritén ta pérmbysin prezumimin e kushtetutshmérisé sé normave ligjore té
kundérshtuara né raport me tri nénkriteret e ndérhyrjes: (i) nevojés; (ii) domosdoshmérisé, (iii)
pérshtatshmérisé. Né kété drejtim, pyetjet gé duhej té merrnin pérgjigje né kété gjykim ishin: A
ishte e nevojshme né momentin e marrjes sé nismés ligjore dhe miratimit té ligjit ndérhyrja
pérmes detyrimit pér punésim té studentéve té mjekésisé pas diplomimit? A ishte ky mjet
ndérhyrés mé pak i ashpri referuar jo vetém afateve detyruese té punésimit nga 2, 3 dhe deri né 5
vjet, por edhe detyrimit pér pagimin e kostos sé studimit té 5 brezave studentorgé, né rast se ata
nuk pranojné té nénshkruajné marréveshjen pérkatése? A kishte mjete té tjera pér té arritur
objektivin e synuar, dhe a u shqyrtuan alternativat e tjera nga ligjvénési? A do té sjellé rezultate
konkrete ky mjet pér realizimin e objektivit té synuar?

11. Duke iu referuar dokumenteve té administruara né gjykim, kérkuesit paragitén
shkresén nr. 3697/1 té datés 17.10.2023 té Ministrisé sé Shéndetésisé dhe Mbrojtjes Sociale, me
té cilén i kthehet pérgjigje organizatés “Qéndresa Qytetare” dhe deklarohet se “aktualisht, vendet
vakante pér mjeké té pérgjithshém né sistemin shéndetésor jané 4% e numrit total té personelit
mjekésor né kujdes parésor. Plotésimi i 4% té vendeve vakante né sistem shéndetésor éshté njé
proces dinamik dhe nuk ka krijuar mungesé té ofrimit t€ shérbimit shéndetésor té aksesueshém
dhe prané vendbanimit pér qytetarét”. Ndérsa, sipas parashtrimeve té subjekteve té interesuara
né seancé plenare rezultoi se numri i pérgjithshém i mjekéve qé ofrojné shérbim né sistemin
parésor shéndetésor éshté 5400.

12. Po késhtu, referuar shkresés nr. 5288/10 té datés 05.01.2024 té Késhillit té
Ministrave, numri i pozicioneve vakante pér mjeké éshté 482, numri i mjekéve né moshé
pensioni éshté 213 dhe numri i mjekéve gé largohen c¢do vit jashté vendit éshté rreth 200, pasi
kérkojné té pajisen me certifikaté té sjelljes sé miré, tipike pér ata qé kérkojné té largohen nga
vendi, pra rreth 895 vende vakante. Ndérkohé, po sipas kétij subjekti té interesuar, ka pasur rritje
graduale t& numrit t€ kuotave té celura pér ¢do vit pér programin e studimit “Mjekési e
pérgjithshme” né¢ UMT, duke arritur rreth 500 t€ tilla brenda vitit 2024.

13. Pér sa mé lart, né ¢éshtjen né gjykim, nga kérkuesit, pérmes shkresés sé sipércituar,
u pérmbys prezumimi i nevojés aktuale pér ndérhyrjen legjislative pérkatése, pasi nga Ministria e

Shéndetésisé dhe Mbrojtjes Sociale pranohet se plotésimi i 4% té vendeve vakante pér mjeké té

pérgjithshém né sistem shéndetésor éshté njé proces dinamik dhe nuk ka krijuar mungesé té
ofrimit té shérbimit shéndetésor té aksesueshém dhe prané vendbanimit pér gytetarét.

14. Po né drejtim té nevojés, 4% vende vakante nga numri total i 5400 mjekéve né
kujdes parésor (né terma konkreté 216 vende vakante), nuk justifikon nevojén reale té marrjes sé
masés kufizuese objekt kundérshtimi né njé kategori té zgjeruar prej 5 brezash, kur edhe prurjet
nga UMT-ja pér mjeké té diplomuar vit pas viti, né periudhén gé shtrihen efektet e kétij ligji,
jané mé té médha se nevojat aktuale pér té punésuar mjeké té pérgjithshém né vendet vakante.
Konkretisht, ndérhyrja legjislative prek njé kategori studentésh gé i pérkasin vitit té paré deri né
vitin e gjashté té studimeve. Po ashtu, ndérhyrja legjislative prek studentét e vitit té paré qé do té
pranohen né sistemin universitar ¢do vit, duke filluar nga viti akademik 2023-2024 deri né vitin
akademik 2027 -2028, pra 5 breza studentésh, gé né varési té numrit té kuotave té pranimit ndér
vite mund té arrijné, rreth 2500 studenté gjithsej, nése pranimet do té jené rreth 500 kuota né vit,
sikundér pranimet pér vitin akademik 2023-2024, referuar vendimit nr.17/2023 té senatit
akademik t& UMT-sé. Né kéto kushte, vlerésoj se subjekti i interesuar nuk ka dhéné argumente
se situata faktike e evidentuar né kohén e miratimit té ligjit objekt kundérshtimi pér ekzistencén e
nevojés, mbéshtetet né vlerésime té mjaftueshme pér zbatim té kufizimit né té gjithé kategoriné e
zgjeruar té studentéve té mjekésisé, (5 breza té ploté studentésh me nga 6 vjet shkollim dhe 5
breza studentésh qé preken pjesérisht, sipas vitit té studimit ku ndodhen deri né pérfundim té
programit). Né kété drejtim, nuk pajtohem me argumentet e shumicés, se situata faktike e
evidentuar né kohén e miratimit té kétij ligji, e provuar edhe gjaté kétij gjykimi dhe gé lidhet me
problematikat né drejtim té raportit t& numrit té mjekéve dhe popullsisé, éshté rrethané gé bén té
garté ekzistencén e nevojés pér té vepruar nga ana e ligjvénésit né miratimin e ligjit nr. 60/2023,
e cila éshté e tillé gé justifikon kufizimin né té drejtén pér puné, té garantuar nga neni 49, pika 1,
i Kushtetutés, (shih paragrafin 65 té vendimit). Kjo pasi né vlerésimin tim, problematikat e
evidentuara né gjykim né drejtim té raportit t& numrit t&é mjekéve dhe popullsisé, lidhen me njé
nevojé té pérhershme pér pérmirésimin e kujdesit shéndetésor dhe cilésisé sé shérbimit
shéndetésor, si e drejté kushtetuese me natyré progresive dhe nuk jané rrethana té tilla g¢ mund
té argumentonin nevojén aktuale dhe reale pér plotésim té vendeve vakante ekzistuese pér mjeké
té pérgjithshém né sistemin shéndetésor, pérmes masés kufizuese legjislative objekt
kundérshtimi.

15. Po ashtu, duke argumentuar mé lart se nuk ka ekzistuar nevoja aktuale si kusht
paraprak pér ndérhyrjen legjislative, né vlerésimin tim nuk plotésohet as domosdoshmeéria.

Megjithaté, edhe né drejtim t¢ domosdoshmérisé nuk u provua se kjo ishte masa mé pak e

ashpér, né kuptimin gé edhe nése ndérhyrja detyruese pér vitet e punésimit té ishte i vetmi mjet
pér arritjen e objektivit, ai lidhet né ményré té paarsyeshme me detyrimin pér pagimin e kostove
pér ata studenté té mjekésisé gé nuk e pranojné, duke e kthyer masén né térési té ashpér. Né kété
drejtim, nga subjektet e interesuara nuk u provua se pérse nuk u analizua paraprakisht jo
detyrimi pér pagimin e kostove pér shkollim pér ata studenté mjekésie gqé nuk e pranojné até
detyrim, por edhe mjete té tjera alternative si p.sh. nxitja dhe mbéshtetja pérmes pagimit té
shpenzimeve personale té shkollimit nga ana e shtetit pér ata studenté té mjekésisé gé do té
pranonin punésimin me detyrim. Sa studenté té prekur nga ky ligj, potencialisht mund té
pranonin detyrimin pérkatés lidhur me punésimin me detyrim, nése shteti do u merrte pérsipér
shpenzimet personale té jetesés? Sa mundési financiare kishte shteti né kété aspekt? Kjo, pasi né
vlerésimin tim, punésimi me detyrim sipas viteve pérkatése, duke mos e kombinuar me pagesén
e kostos sé studimit né rast mospranimi té nénshkrimit té kontratés, mund té rezultonte si njé
masé mé pak té ashpér sa i pérket ekuilibrit t& interesave publike pér ofrimin e kujdesit mjekésor,
nga njéra ané, dhe interesit té studentéve pér arsim publik dhe sé drejtés pér puné té ligjshme e
gé duhet ta zgjedhin veté, nga ana tjetér. Ndaj, né kété drejtim, nuk pajtohem me shumicén, sipas
sé cilés, edhe nga veté kérkuesit, né lidhje me mundésité reale pér té miratuar ndonjé skemé
tjetér té punésimit, nuk u evidentua ndonjé masé ose skemé tjetér gé mund té pérdorej né kété
drejtim, e cila mund té sillte té njéjtin efekt té déshiruar dhe gé do té ishte eficiente pér
pérmbushjen e géllimit t€ synuar dhe, nga ana tjetér, mé pak ose aspak kufizuese e té drejtave té
studentéve. Né kéto kushte, ajo vleréson se masa e kundérshtuar plotéson edhe kérkesén e té
genit e domosdoshme. (shih paragrafin 67 té vendimit).

16. Pér mé tepér, né drejtim té pérshtatshmérisé nuk rezulton dokumentacion paraprak
dhe analizé mbéshtetése e mjaftueshme gé masa mund té sjellé rezultat, pra té jeté efektive. Né
vlerésimin tim, géllimi thelbé&sor i ndérhyrjes né té drejtat themelore me ligj, pér t’i kufizuar ato
pér shkak té njé nevoje publike, &shté arritja e objektivave té synuar, ndaj edhe efektiviteti merr
réndési kryesore né kuadér té kontrollit kushtetues té parimit té proporcionalitetit. Né kété
aspekt, raporti qé shogéronte projektligjin né Komisionin e Punés, Céshtjeve Sociale dhe
Shéndetésisé nisej nga premisa té pabazuara dhe jo t€ mbéshtetura né fakte konkrete. Sipas kétij
raporti, parashikohej se “...50% e studentéve do té pranojné té nénshkruajné marréveshjen”. Po
sipas raportit, “...né rast se té gjithé studentét nuk do ta pranojné marréveshjen dhe do té
paguajné koston e ploté té studimeve, efekti financiar do té jeté..., por sipas kétij skenari qé
asnjé student nuk do té pranojé té nénshkruajé marréveshjen pér géndrim 2-5 vjecar né Shqipéri

éshté skenar jo realist”.

17. Pér sa mé lart, nuk rezultoi e mbéshtetur me té dhéna dhe analiza paraprake se si
éshté vlerésuar se 50% e studentéve do ta pranojné marréveshjen dhe né hipotezén gé té gjithé té
paguajné koston e studimit dhe mos ta nénshkruajné até, gé mund té€ mos jeté dhe aq situaté
jorealiste, cila do té ishte njé maseé tjetér sipas Késhillit t&¢ Ministrave pér plotésimin e mungesave
pér mjeké né sistemin shéndetésor. Edhe né seancé gjyqgésore, pyetjes nése té gjithé studentét e
prekur nuk do té pranonin té nénshkruanin kontratén, ¢cfaré alternative do té kishte pér plotésimin
e vendeve vakante, Késhilli i Ministrave, si subjekt i interesuar, iu pérgjigj se do té merreshin
masa té tjera, duke mos i konkretizuar se cilat jané ose cilat do té ishin (shih procesverbalet e
seancés gjyqésore). Né kuptim té testit té pérshtatshmérisé, sipas té cilit masa gé ka kufizuar té
drejtén duhet té sjellé efektin e duhur dhe té realizojé synimin pér té cilin éshté pérzgjedhur, nuk
u provua se kjo masé éshté bazuar mbi vlerésime logjike, gé mund té realizonte objektivin e
synuar me kufizim mé pak té ashpér, ndaj edhe né kété drejtim kjo ndérhyrje nuk plotéson
standardet e efektivitetit dhe té racionalitetit.

18. Né pérfundim, vlerésoj se dispozitat ligjore objekt kundérshtimi nuk respektojné té
drejtén pér arsim dhe té drejtén pér punésim té studentéve té mjekeésisé, si rezultat i ndérhyrjes
joproporcionale té ligjvénésit, referuar nenit 17 té Kushtetutés dhe jurisprudencés sé konsoliduar
té késaj Gjykate, ndaj dhe kérkesa duhej pranuar né térési.

Anétare: Elsa Toska

Mendim pjesérisht kundér

1. Né gjykimin kushtetues té ¢éshtjes nr. 1 (Nj) 2023 té Regjistrit Themeltar, gé i pérket
kérkesés sé njé grupi deputetésh té Kuvendit (jo mé pak se njé e pesta e deputetéve) dhe njé
grupi studentésh, me objekt: “Shfugizimin e nenit 4, pikat 1, shkronja “c”, 2, shkronja “b”, 3,
shkronja “b” dhe nenit 5, fjalia e paré té ligjit nr. 60/2023 “Pér trajtimin e vecanté té studentéve
gé ndjekin programin e integruar té studimit té ciklit té dyté “Mjekési e pérgjithshme” né
institucionet publike té arsimit té larté”, si dhe pezullimin e tij deri né hyrjen né fuqgi té vendimit
pérfundimtar té Gjykatés”, ndaj géndrim pjesérisht té ndryshém nga shumica pér sa i pérket
zgjidhjes sé késaj céshtjeje, pasi vlerésoj se duhej té ishte vendosur pranimi i ploté i kérkesés,
duke parashtruar argumentet si mé poshté vijojné.

2. Né datén 21.07.2023 Kuvendi, né bazé té propozimit té Késhillit t¢ Ministrave dhe né
zbatimit té procedurés sé pérshpejtuar parlamentare, ka miratuar ligjin nr. 60/2023, i cili &shté
botuar né Fletoren Zyrtare nr. 123, daté 16.08.2023 dhe ka hyré né fugi 15 dité pas botimit té tij.
Ky ligj ka parashikuar njé mekanizém pérmes sé cilit studentéve gé ndjekin programin e
integruar t& studimit té€ ciklit t& dyté “Mjekési e pérgjithshme” né institucionet publike t€ arsimit
té larté u ofrohet njé trajtim e veganté, i cili, né kuptim té& nenit 3, pika 1, té ligjit, pérfshin
punésimin me prioritet té tyre pas pérfundimit té studimeve, si dhe té drejtén pér té pérfituar nga
programet sociale té strehimit.

3. Ky trajtim pérfitohet si nga kandidati qé pranohet rishtazi né programin e integruar té
studimit t€ ciklit t€ dyt€ “Mjekési e pérgjithshme” né institucionet publike té arsimit té larté,
ashtu edhe nga studenti i vitit té dyté deri né vitin e katért akademik dhe nga studenti i vitit té
pesté ose té gjashté (student i ndérmjetém) né kété program, kur pranon té nénshkruajé
marréveshje me ministriné pérgjegjése pér arsimin, ministriné pérgjegjése pér shéndetésiné dhe
institucionin e arsimit té larté publik. Sipas marréveshjes, studenti duhet té punojé né profesionin
e mjekut pas pérfundimit té studimeve pér, respektivisht, jo mé pak se pesé vjet, tre vjet dhe dy
vjet, né institucionet shéndetésore né Republikén e Shqipérisé, si dhe pranon kalimin zyrtarisht té
diplomés pérkatése té arsimit té larté nga institucioni publik i arsimit té larté, ku ka pérfunduar
studimet, né institucionin shéndetésor ku punésohet deri né shlyerjen e detyrimeve pér punésim
sipas afatit, pérkatésisht, 5-vjecar, 3-vjecar dhe 2-vjecar, me té drejtén gé pas pérmbushjes sé
detyrimit té punésimit té térhegé diplomén universitare (neni 4, pika 1, shkronja “c”, pika 2,

shkronja “b”, pika 3, shkronja ‘b”, i ligjit nr. 60/2023). Ndérkohé studenti gé nuk pranon té

nénshkruajé marréveshjen, sipas pércaktimeve té pikave 2 dhe 3 té nenit 4, paguan vlerén e ploté
té kostos sé studimeve (neni 5 i ligjit nr. 60/2023).

4. Kérkuesit kané pretenduar se dispozitat e kundérshtuara té ligjit nr. 60/2023 kané
cenuar disa parime dhe té drejta kushtetuese, mé konkretisht parimin e sigurisé juridike, té
garantuar né nenin 4 té Kushtetutés, té drejtén pér puné dhe té drejtén pér arsimim, té garantuara
nga nenet 49 dhe 57 té Kushtetutés, né kundérshtim me kriteret e kufizimit té parashikuara né
nenin 17 té Kushtetutés, té drejtén pér t€ mos iu nénshtruar punés sé detyruar, té garantuar nga
neni 26 i Kushtetutés, si edhe parimin e barazisé para ligjit, t¢ garantuar nga neni 18 i
Kushtetutés. Né lidhje me parimin e barazisé pérpara ligjit jam dakord me géndrimin e shumicés
se ky pretendim éshté i lidhur me vlerén e kostos financiare té studimeve gé duhet té pérballojné
studentét gé nuk pranojné té nénshkruajné marréveshjen me institucionet shéndetésore publike,
metodologjia dhe vlera e té cilés nuk pércaktohen nga ligji nr. 60/2023, por jané miratuar me
akte nénligjore té organeve t¢ UMT-sé gé nuk jané objekt i kétij gjykimi kushtetues (shih
paragrafin 37 té vendimit).

5. NE& lidhje me pretendimet e tjera té kérkesés, gé lidhen me té drejtén pér arsimim, sipas
nenit 57 té Kushtetutés, shumica ka vlerésuar se jané mbéshtetur né cenimin e té drejtave té
fituara dhe pritshmérive té ligjshme té studentéve pér shkak té ndryshimit té kornizés ligjore gé
ka gené né fugi né kohén kur ata kané filluar studimet né Fakultetin e Mjekésisé (ligji nr.
80/2015), pér studentét e ndérmjetém, dhe kur kané vendosur té konkurrojné pér t'u béré pjesé e
atij fakulteti, pér studentét e vitit té paré. Pér rrjedhojé, ajo ka vlerésuar t'i analizojé kéto
pretendime né vijim né drejtim té parimit té sigurisé juridike. Kurse pretendimet gé kané té béjné
me cenimin e sé drejtés pér té fituar mjetet e jetesés me puné té ligjshme té zgjedhur ose pranuar
veté dhe asaj pér té mos iu nénshtruar punés sé detyruar, pér shkak té ményrés se si jané
parashtruar ato, shumica ka vlerésuar t'i shqyrtojé né kuptim té pérmbajtjes sé nenit 49, pika 1, té
Kushtetutés (shih paragrafin 38 té vendimit).

6. NEé vijim, pasi ka gjetur shkelje té parimit té sigurisé juridike, pér shkak se dispozitat e
kundérshtuara kané sjellé pasoja negative té té drejtave té fituara té studentéve, sipas
parashikimeve ligjore té miratuara né kuptim dhe zbatim té sé drejtés pér arsimim, shumica ka
vlerésuar se kéto ndryshime ligjore prekin né dukje té drejtén pér puné té parashikuar nga neni
49 i Kushtetutés, ndaj né vijim éshté ndalur né vlerésimin nése kjo e drejté kushtetuese e
studentéve éshté kufizuar dhe nése jané respektuar kriteret e nenit 17 té Kushtetutés (shih
paragrafin 50 té vendimit). Edhe né kété pjesé té vendimit bashkohem me géndrimin e shumicés,
ashtu si bashkohem edhe me géndrimin se né rastin konkret ndérhyrja e ligjvénésit nuk ka

respektuar kriteret kushtetuese té kufizimit. Ajo gé¢ mé ndan nga arsyetimi i shumicés éshté
shkaku pér té cilin ajo ka vendosur té shfugizojé dispozitat e kundérshtuara nga kérkuesit.

7. Shumica e ka vlerésuar té drejtén pér puné né bazé té kritereve té nenit 17 té
Kushtetutés, e mé konkretisht duke ia nénshtruar até testit kushtetues pér té paré nése: (i)
ndérhyrja éshté béré vetém me ligj; (ii) ekziston interesi publik; (iii) éshté respektuar parimi i
proporcionalitetit midis ndérhyrjes dhe gjendjes gé e ka diktuar até.

8. Né lidhje me kriterin e paré té kufizimit, né rastin konkret nuk vihet né diskutim
respektimi i tij pér sa kohé ndérhyrja éshté béré me ligjin nr. 60/2023, i cili éshté miratuar nga
Kuvendi, sipas procedurave té parashikuara pér kété géllim (shih paragrafin 59 té vendimit).

9. ME tej, né analizé té kriterit té dyté té kufizimit, atij pér interes publik, gasja ime
ndryshon nga ajo e shumicés. Gjykata ka theksuar se éshté e véshtiré té radhiten né ményré
shteruese céshtjet gé pérbéjné interes publik ose té arsyes publike gé ¢ojné né kufizimin e njé té
drejte themelore, pasi interesi publik duhet kuptuar né sensin relativ, né varési té situatave té
ndryshme gé krijohen. Ato mund té renditen vetém negativisht, pra né aspektin e kufizimit té ¢do
rasti konkret. Né praktikén kushtetuese éshté pranuar tashmé se ligjvénési, parimisht, éshté i liré
té veprojé brenda hapésirés sé tij normuese, duke pércaktuar garté dhe rast pas rasti géllimet qé
kérkon té arrijé (shih vendimet nr. 20, daté 20.04.2021; nr. 16, daté 01.03.2017; nr. 1, daté
16.01.2017 té Gjykatés Kushtetuese).

10. Sipas shumicés, referuar subjekteve té interesuara, Kuvendit dhe Késhillit té
Ministrave, interesi publik i evidentuar né c¢éshtjen konkrete éshté i lidhur drejtpérdrejt me
miréfunksionimin e skemés sé kujdesit shéndetésor dhe garantimin e plotésimit té nevojave pér
burime njerézore né kryerjen e shérbimeve té shéndetit publik né institucionet shéndetésore, i cili
rezulton té jeté i larté, prandaj ligji éshté hartuar né pérputhje me nevojat e diktuara né vend.
Shumica ka vlerésuar se sipas nenit 55 té Kushtetutés shtetasit gézojné né ményré té barabarté té
drejtén pér kujdes shéndetésor dhe sigurim shéndetésor nga shteti, i cili ka detyrimin pér té
ndérhyré me géllim sigurimin e saj pér té gjithé qytetarét pérmes ofrimit té kujdesit shéndetésor
né€ institucionet e shéndetit publik. Kurse sipas nenit 59, pika 1, shkronja “c”, t€ Kushtetutés,
shteti, brenda kompetencave kushtetuese dhe mjeteve qé disponon, synon edhe standardin mé té
larté shéndetésor t¢ mundshém. Referuar nenit 2 t& ligjit nr. 60/2023, ai synon sigurimin e
burimeve njerézore pér kryerjen e shérbimeve té shéndetit publik né institucionet shéndetésore
né Republikén e Shqipérisé népérmjet pércaktimit té rregullave pér trajtimin e vecanté té
studentéve gé ndjekin programin e integruar té studimit té ciklit t& dyté “Mjekési e pérgjithshme”

né institucionet publike té arsimit té larté. Pér rrjedhojé, shumica ka vlerésuar se né rastin

konkret ka njé interes publik qé ka justifikuar ndérhyrjen né té drejtén e studentéve pér punésim,
pér sa kohé gé me rregullimet ligjore té kundérshtuara synohet té garantohet ofrimi i shérbimit
shéndetésor, né kuptim té nenit 55, pika 1, t¢ Kushtetutés, si dhe garantimi i standardeve té
shéndetit publik, sipas nenit 59, pika 1, shkronja “c”, t¢ Kushtetutés (shih paragrafin 61 té
vendimit).

11. Sipas kérkuesve, ligjvénési ka rritur tarifén e studimeve deri né koston e ploté té tyre
pa njé géllim legjitim. Detyrimi pér té paguar vlerén e ploté té kostos sé studimeve pér studentét
qé preferojné té ruajné status quo-né nuk i pérgjigjet objektivit kryesor té tij, gé ka té bé&jé me
sigurimin e stafit mjekésor né periudhé afatgjaté. Edhe kufizimi i marrjes sé diplomés nuk i
shérben interesit publik dhe e drejta e studentéve pér té pérfituar diplomén éshté njé e drejté
themelore gé nuk mund té lidhet me suksesin e marréveshjes. Né vlerésimin tim ky pretendim i
kérkuesve éshté i bazuar dhe né rastin konkret, né ndryshim nga pérfundimi i arritur nga
shumica, interesi publik nuk éshté i justifikuar pasi masat e pérdorura jané mé té ashpra se sa
duhet pér té arritur objektivin e kérkuar, duke cenuar késhtu té drejtén kushtetuese té studentéve
pér arsim.

12. Referuar parashtrimeve me shkrim dhe atyre té paragitura né seancé plenare publike
nga subjektet e interesuara, rezulton se numri i pérgjithshém i mjekéve gé ofrojné shérbim né
sistemin shéndetésor éshté 5400, gqé né raport me numrin e popullsisé i takon 1.93 mjeké pér ¢do
1000 banoré. Numri i pozicioneve vakante pér mjeké éshté 482, numri i mjekéve né moshé
pensioni éshté 213 dhe numri i mjeké&ve gé largohen ¢do vit jashté vendit &shté rreth 200. Bazuar
né té dhénat e mésipérme, sikurse éshté deklaruar né seancé edhe nga subjekti i interesuar,
Késhilli i Ministrave, rezultojné 1000 vende vakante pér mjeké. Aktualisht, vendet vakante pér
mjeké té pérgjithshém né sistemin shéndetésor pérbéjné vetém 4% te numrit total té personelit
mjekésor né kujdes parésor. Ndérkohé gé ka pasur rritje graduale t& numrit té kuotave té ¢elura
pér cdo vit pér programin e studimit “Mjekési e pérgjithshme” n€¢ UMT, duke arritur rreth 500 t&
tilla brenda vitit 2024. Kéto té dhéna jané referuar edhe nga veté shumica né vendimin e saj,
bazuar né sa kané parashtruar subjektet e interesuara (shih paragrafin 69 té vendimit).

13. Né analizé té kétyre té dhénave, duke mbajtur né konsideraté pérgindjen e ulét té
vendeve vakante pér mjeké (vetém 4%), si dhe numrin e larté té studentéve gé studiojné né kété
fushé té shéndetit publik, vlerésoj se bazuar vetém né kéto statistika situata aktuale nuk paragitet
e tillé, pra gé té keté gené né até masé emergjente gé té pérkthehet né njé interes publik té shtuar
posacérisht, gjé gé do ta bénte té nevojshme njé ndérhyrje té tillé dhe do té justifikonte masa me
natyré ligjore dhe miratimin e skemave té tilla pér té plotésuar nevojat e popullatés né kuptim té

nenit 55 té Kushtetutés. Detyrimi kushtetues gé i ngarkohet shtetit pér té garantuar shérbimin e
shéndetit publik té shtetasve, té cilin ata duhet ta gézojné né ményré té barabarté, mbetet i tillé né
¢cdo moment, me pérjashtim té rasteve kur ngrihet né njé nivel emergjence sic ishte situata e
pandemisé globale COVID 19 apo né raste té situatave té jashtézakonshme, té cilat do té
justifikonin né kuadér té njé interesi publik akoma me akut edhe ndérhyrjen me masa kufizuese
té késaj natyre.

14. Po késhtu, ¢moj se shteti mund té merrte masa té tjera efektive pér té siguruar
shérbimin shéndetésor né vend dhe pér té evituar largimin e mjekéve jashté vendit, duke e béré
mé térheqgése ofertén e punés, sipas mundésive té veté ekzekutivit né kéto drejtime punésimi.
Mundésia pér marrjen e masave té tjera efektive éshté pranuar né seancé plenare publike edhe
nga pérfagésuesi i Késhillit t¢ Ministrave, kur éshté pyetur se si do té sigurohej shérbimi
shéndetésor né vend nése té gjithé studentét e Fakultetit t¢ Mjekésisé né UMT nuk do té pranonin
té lidhnin marréveshjet, por do té pranonin pagesén e vlerés sé ploté té kostos sé studimeve. Ndaj
mendoj se né njé situaté té tillé, ku, referuar asaj gé u soll né vémendje té Gjykatés nga veté ky
subjekt i interesuar, gjendemi pérpara njé pérgindjeje té ulét vakancash né sistemin shéndetésor
pérkundrejt nevojave pér shérbimin publik, e pér mé tepér nuk jemi pérpara situatave
pandemiko-globale ose té jashtézakonshme, té cilat do té kérkonin ndérhyrje té tilla e té
menjéhershme né kufizime, vlerésoj se ligjvénési i kishte té gjitha mundésité té analizonte
ndérhyrje alternative me té buta né kété drejtim.

15. Né pérfundim, né bazé té analizés sé mésipérme, vlerésoj se né situatén qé kriteri i
parashikuar nga neni 17 i Kushtetutés, pra ai i ndérhyrjes pér interes publik, nuk éshté plotésuar
né rastin konkret, kérkesa e kérkuesve duhej té ishte pranuar vetém pér kété shkak pér sa kohé qé
mungesa e kétij Kkriteri bénte té panevojshme analizén e kritereve vijuese gé parashikon kjo

normé kushtetuese, gé lidhen me proporcionalitetin e ndérhyrjes.

Anétare: Sonila Bejtja

